
Curreu

DE S'UNESCO

Seducatzione

trasformat sa vida

In un'época in ue sa tensione non sessat

de créschere, in ue sos deretos umanos,

sa libertade de espressione, sa paghe

e sutempus venidore de su praneta

parent semper prus postos in periguly, su
podere de trasformatzione veiculadu dae
s'educatzione est de importu mannu a beru.

S'educatzione est una «utopia netzessaria»,
est «una risorsa indispensabile pro
cunsentire a s'umanidade de progredire
chirru a sos ideales suos de
paghe, libertade e giustitzia
R sotziale», podimus
. léghere in su raportu

- istoricu de 'UNESCO,

In s'educatzione
b'est cuadu unu
siddadu, elaboradu
dae sa Cummissione
internatzionale de
s'educatzione pro su

" ;

seculu 21, presididu in su 1996 dae Jacques
Delors.

S'educatzione no est presentada nen
comente miraculu, nen comente frungita
magica, ma comente su médiu mégius
pro fraigare cunditziones chi cunsentant a
s'umanidade de megiorare.

S'umanidade nostra est in dae in antis

de un paradossu curiosu: su livellu de
istrutzione de sa populatzione mundiale

no est istadu mai gosi artu che a como,

a parrere de s'Istitutu de istatisticas de
s'UNESCO, ma 263 milliones de pitzinnos

e de gidvanos non sunt istudiados, 617
milliones de pitzinnos e de giovaneddos

in sumundu non crompent a su livellu
minimu de cumpeténtzia in letura e in
matematica. In prus b'at 750 milliones de
pessones mannas chi sunt analfabetas, e sas
pitzinnas tenent prus pagas possibilidades
de sos pitzinnos de intrare in un'aula. Sende
gasi, s'educatzione est semper cramada

a mediare a sas disagualidades, a sa
poveresa, a su terrorismu e a sos cunflitos.
Est cunsiderada comente una de sas craes
essentiales de sa tzitadinantzia mundiale

e de suisvilupu sustenibile, duos campos
de atzione de S'UNESCO, chi tenet comente
mandadu finas su de guvernare s'agenda
mundiale Educatzione2030 faghende a
manera mescamente chi nemos siat lassadu
in dae segus.

Cun su titulu «<Educatzione: in cherta

de un'utopia netzessaria», Su Curreu de
s'UNESCO dat una mirada panoramica

a s'educatzione in su mundu e esplorat
comente podet rispondere a unos cantos
disafios mannos.

Nepal, distritu de Sindhupalchok,
2016. Pitzinnos torrende dae
iscola in una bidda corfida dae
unu terremotu in su 2015.

© Kailash Satyarthi Children’s Foundatzione

Mirada ampra A

Un'atera gherra
de Kallash Satyarthi:

un'‘ambiente iscolasticu seguru

Intervista cun pregontas de Mary de Sousa

Iscena de sa de 23 dies de sa martza
natzionale Bharat Yatra, in Indore (Madhya
Pradesh, India), in cabudanni de su 2017.

Forsis sos pitzinnos ant retzidu su deretu a s'educatzione, ma como tocat
a lis imparare sos deretos issoro. Est su disafiu nou chi at postu Kailash
Satyarthi, préemiu Nobel de sa paghe 2014. A pustis de su 1980, est
sighende a gherrare pro nche liberare sos pitzinnos dae s'iscravitudine

e dae su traballu. Mescamente, isse at fundadu su movimentu Bachpan
Bachao Andolan («Sarvare sos pitzinnos»), chi at agiuadu a nch'istratzare
prus de 85 000 pitzinnos indianos dae s'isfrutamentu, cun s'educatzione
e su reinserimentu. Kailash Satyarthi crarita Su Curreu de s'UNESCO
comente at cumintzadu a operare, ite s'isetat dae sa gherra sua pro
iscolas seguras, a manera chi sa liberatzione bera, pro issu, cumintzat cun
s'educatzione.

Cando e comente bos seis ghetadu a
gherrare pro sos deretos de sos pitzinnos?

Cando tenia chimbe annos, sa prima die
de iscola, aia bidu unu piseddu, pagu prus
0 mancu de s'edade mea, séidu in dae

in antis de s'iscola, chi fiat abbaidende

sas botas meas. In dae in antis suo teniat
una cassita de limpiabotas. Custu m‘aiat
dadu anneu. Tando, sa prima pregonta
mea a su maistru fiat istada: «Pro ite cussu
piseddu no est in iscola paris cun nois?».

Issu m’aiat rispostu chi fiant medas sos
pitzinnos poveros custrintos a traballare.
Una die nd'apo faeddadu a su babbu de
su pitzinnu, chi m'at craridu chi su babbu e
su giaju fiant lughidadores de botas. Pustis
aiat agiuntu: «Sennore meu, ello no l'ischides
chi sas pessones che a bois sunt naschidas
pro istudiare e sas pessones che a nois pro
traballare?»

Su Curreu de s"UNESCO -« ghennargiu-martzu 2018 | 7



A Mirada ampra

© Danish Siddiqui / Reuters

Custa pregonta m'at lassadu a beru unu
sinnu fundudu, ma in cussa edade deo non
podia torrare una risposta. Cando nche fia
prus mannu, apo semper dadu sos libros
betzos de iscola a sos pitzinnos poveros

e lis apo pagadu sos gastos pro si nche
marcare in iscola, cun su dinareddu postu
a bandas dae su chi mi daiant in familia. Mi
so fatu ingenieri elétricu, ma abbarrende
semper presu dae su sentimentu chi

deo devia faghere carchi cosa pro custos
pitzinnos. Duncas, apo lassadu su traballu
meu pro dare sa vida mea a custa opera.

Cales sunt istados pros bois sos primos
resurtados mannos?

Dae su cumintzu, dae sa prima campagna
nostra, cando deo apo ammaniadu migias
de volantinos pro los ispainare in sos
mercados, so istadu cumbintu de s'idea chi
educatzione e liberatzione viagiant in pare.
Cando deo apo chircadu pro sa prima bia
de nche gilghere sa chistione de su traballu
de sos pitzinnos a sopinione publica, no
m’ant leadu in cunsideru perunu. S'india at
adotadu sa prima lege contra a su traballu
de sos pitzinnos petzi in su 1986. M'est
tocadu a gherrare pro ses annos pro faghere
passare custa lege, chi abbarrat imperfeta.
Duncas, sigo sos isfortzos meos.

8 | Su Curreu de s"UNESCO -« ghennargiu-martzu 2018

Cando nch'apo liberadu pitzinnos dae
s'iscravitudine e nche los apo chertros
ponnere in iscola, apo patidu umiliatziones
a slispissu: m'ant naradu chi fiant brutos e
discuidados, e chi non faghiat a los leare.

Nd'apo faeddadu cun sos amigos meos
giuristas, chi m'ant craridu su problema:
in India, seducatzione non fiat unu
deretu garantidu dae sa Costitutzione. Est
tocadu a isetare su 2001, a pustis de una
mobilitatzione manna, pro s'adotzione
de semendamentu 86, pro otennere

chi s'educatzione devengiat unu deretu
fundamentale.

Sa campagna bostra contra a su traballu de
505 pitzinnos at cumintzadu in India, ma at
leadu deretu una presentzia internatzionale.
Comente bi seis resessidu?

Nch’amus postu binti annos a nos faghere
ascurtare in sumundu. Cando deo apo
fundadu su Bachpan Bachao Andolan
(BBA) in India, in su 1980, apo iscobertu chi
peruna agentzia de sas Natziones Unidas, chi
si tratet de s'Organizatzione internatzionale
de su traballu (OIT), de su Fundu de sas
Natziones Unidas pro s'infantzia (UNICEF)

o de sa Banca Mundiale, non teniat
un’‘istrumentu giuridicu internatzionale

pro sarvare sos pitzinnos dae su traballu,
dae su traficu, dae sa prostitutzione e dae

ateras atividades perigulosas pro issos.

Deo mi so interessadu a sa situatzione in
Pakistan, in Nepal, e in Bangladesh, e in cue
b'apo agatadu sas matessi cunditziones

de iscravitudine moderna. In su matessi
tempus, apo cumintzadu a leare parte a sa
Cummissione de sos deretos de somine in
Ginevra, in Isvitzera, in ue apo istabilidu de
militare pro una lege internatzionale contra
a s'iscravitudine de sos pitzinnos.

Deo apo cumpridu una campagna in Europa
ein sos Istados Unidos, e cumintzadu in
Germania, unu programa pro abolire su
traballu de sos pitzinnos. E gasi, in su 1992,
est naschidu su Programa internatzionale
pro seliminatzione de su traballu de sos
pitzinnos de s'OIT, in ue si sunt agiuntos
s'UNICEF e sa Banca mundiale.

In su 1993, su BBA at cumintzadu sa prima
campagna in India, in forma de una martza
contra a su traballu de sos pitzinnos. Chimbe
annos a pustis, alamus aviadu, cun su
matessi tema, una martza mundiale

de 80 000 chilometros in 103 istados,
duradu ses meses.

Su cumprimentu de custos isfortzos est
istadu sena duda peruna sa Cunventzione
182 de s'OIT, chi pertocat s'interditzione de
sas peus formas de traballu de sos pitzinnos
e s'atzione urgente pro seliminatzione
issoro. Sunt istados 181 sos istados chi ant

Isposongiu de una pitzinna in Kota
(Rajasthan, India), su 16 de maju de su 2010.
In India, s'isposongiu primidivu est unu de
s0s impéigos prus mannos
pro s'educatzione.

adotadu a s'unanimidade e ratificadu custa
cunventzione. Est acuntéssidu in su 1999,
binti annos a pustis de sos primos volantinos
chi deo aia ispainadu in India.

Deghe annos a como, ais cumintzadu in Asia
meridionale un’atera martza pro s‘adotzione
de unu protocollu regionale contra a su
traballu fortzadu, e, prus de reghente, in su
mese de cabudanni de su 2017, sa martza
Bharat Yatra pro sa fine de sos abusos
sessuales e de su traficu de pitzinnos. Ite est
chi bos at animadu a las organizare?

Bharat Yatra, martza natzionale de 11 000
chilometros in 36 dies, est istadu un‘apellu
generale a torrare a fraigare «unindia segura
pro sos pitzinnos». Sos abusos sessuales de
pitzinnos sunt unu fragellu chi arribbat a

totue in sumundu, ma in India, como est
un'epidemia bera, ca sos piseddos sunt vitimas
cada die de agressiones, de violatziones e de
traficu.

Unu pitzinnu est bendidu cada duos
minutos e abusadu sessualmente cada
mesora. Su prus de sas bias, sos autores de
custos crimines sunt autistas de postales

Mirada ampra A

M'apo coladu sa vida
gherrende pro faghere a
manera chi sos pPItziNNos
andent a iscola, e

Ap0O cumpresu chi, In
pratica, non semper fiant

Seguros.

iscolares, maistros o professores, bardianos.
Sende chi custos sighint a andare liberos e
sena timoria a su traballu issoro, sas vitimas
istant a sa mudu pro sa birgongia.

Mapo coladu sa vida gherrende pro faghere
a manera chi sos pitzinnos andent a iscola,

e apo cumpresu chi, in pratica, non semper
fiant seguros.

Su chi tocat a abolire, pro prima cosa, est su
tabu chiinghiriat s'abusu de sos pitzinnos.
Pro custu, bi bolet una mobilitatzione
poderosa, e est pro custu chi nois amus
impreadu s'istrategia iscumproada de sa
martza. Aende imparadu dae sos ésitos
positivos nostros passados, nos semus
interessados a su problema de sa violéntzia
contra a sos pitzinnos, includende como
s'isposongiu e isfrutamentu issoro, chi sunt
ateros impeigos terribiles a s'educatzione.

Ite resurtadu at otentu custa martza e ite bos
isetades dae custa créschida de cusséntzia?

Pagu prus o mancu 1 millione e 400 000
pessones est curtu a pare in sa martza

de Bharat Yatra contra a sos abusos de
pitzinnos: un'ésitu sena paragone cun su
tempus passadu, mescamente si pessamus
chi nois fiamus trunchende unu tabu. In
totue, b'at apidu giovanos chi ant artziadu
sa conca, ant tentu s'animu de essire a lughe
e de contare pro sa prima bia su chi lis fiat
acuntéssidu.

Forsis, sos pitzinnos ant tentu su deretu a
s'educatzione, ma como tocat a lis imparare
sos deretos issoro. Amus finas cumintzadu
una Campagna pro un'ambiente iscolare
seguru chi pertocat sas iscolas primarias,
segundarias e tertziarias in totu s'istadu, chi
sa prioridade sua at a éssere sa protetzione

de sos pitzinnos contra a sos abusos
sessuales.

Como semus ammaniende un’istudiu chi

at a istabilire sos cambios de idea e de
cumportamentu, e finas s'isvilupu de sas
connoschentzias, chi sunt bennidos a pustis
a pustis de sa martza de Bharat Yatra, istudiu
chi at a podere éssere ispainadu in totu su
mundu. Nois amus giai retzidu propostas
dae ateros istados chi punnant a cumintzare
in logu issoro Campagnas pro un‘ambiente
iscolare seguru.

In su Bharat Yatra, bois ais pedidu a sos
responsabile politicos de torrare a iscola. Ite
cherides narrere cun custu?

Issos ant promintidu de visitare sas
iscolas in ue aiant istudiadu, e deo los apo
animados a lu faghere, ma non comente
VIP (Very Important Persons), ma comente
babbos o0 mamas de familia normales. Lis
apo pedidu chi s'esserent informados non
de sa segurantzia ebbia, ma finas de sa
calidade de seducatzione, de s'ambiente
generale de sfiscola e de sos insinnantes.
Sos pitzinnos, rispetados sunt? Cada

die lis dant a mandigare? E cale est su
tassu de frecuéntzia iscolare issoro? Sas
auroridades sunt a s'ispissu a tesu meda

e sena ligamenes cun sa realidade e, pro
neghe de sa corrutela, sos logos rurales
patint in su matessi tempus livellos artos
de assenteismu de sos maistros e de
abbandonu iscolasticu.

Giughende-nche sos responsabiles politicos
a sas iscolas, podimus megiorare sas

cosas. Deo apo finas pedidu chi féminas
politziotas b'andent prus a s'ispissu, pro
animare unu sentimentu de amparu.

Su Curreu de s"UNESCO -« ghennargiu-martzu 2018 | 9



A Mirada ampra

Su guvernu est disinnende una lege noa
contra a su traficu de esseres umanos,
includende finas sa trata de pitzinnos, chi
previdet campagnas de educatzione e de
sensibilizatzione.

Bois ais retzidu su préemiu Nobel de sa
paghe in su 2014 pro sa «gherra contra
as’opressione de sos pitzinnos e de sos
giovanos e pro su deretu de totu sos
pitzinnos a s'educatzione». Cambiadu sa
vida bos at?

Deo naro a s'ispissu, a brulla, chi dae cando
apo otentu su prémiu Nobel de sa paghe,
deo noisto prus in paghe! M'ant imbiadu
prus de 40 000 invitos e mi diat tocare de
campoare galu ateros 160 annos pro bi
cumprire. In su matessi tempus, so cuntentu
mannu chi mi cunsiderent comente su
prémiu Nobel de sas pessones normales. A
éssere in cuntatu diretu afortit sa fide mea in
su chi so in cherta de faghere.

Ma unu de sos discumbénios est chi

pro mene, oramai, non faghet prus a
m'interessare in pessone de un‘Opera de
sarvamentu de pitzinnos chi traballant!

Sa cara mea sa connoschent in cada logu,
finas su prus a tesu. Duncas diant éssere
informados de sa visita mea e sos pitzinnos
diant essere tramudados a aterue, dae

sa mina o dae s'ofitzina, in antis chi deo
arribbe. Sende gasi, a bias, so resessidu a
crompere a sos logos a fura e, pustis de duas
o tres bias, de los agatare. Su cumbeniu, in
cambiu, est chi deo téngio intrada a totu
sos capos de sas agentzias de SONU, a sos
Primos ministros e a sos Presidentes, chi mi
cunsentit de lis faeddare in manera crara de
sos cambiamentos politicos chi bi bolent in
custa materia.

In totu custu seis a tesu meda dae sa
formatzione bostra de ingenieri elétricu.
Servida bos est in s'Opera bostra?

Sa formatzione mea de su cumintzu s'est
manifestada de utilidade manna a beru,

ca mi cunsentit de pessare in manera
analitica, ratzionale e istruturada. A parrere
meu, est pro custu chi deo apo fundadu

sa gherra mea contra a s'iscravitudine de
s0s pitzinnos in una modalidade basada

in sos deretos e no in sa manera classica
de sa caridade. Benit megius a crompere a
unu cambiamentu istruturale cando semus
avesos a una visione istruturale.

Ite megioru b'at apidu in sa vida de sos
pitzinnos a pustis de su cumintzu de s'opera
bostra?

Deo isco chi, dae cando sarvamus sos
pitzinnos dae s'iscravitudine e dae sos
isposongios primidios, resurtat chi sas cosas
progredint. Seducatzione dat un'autonomia,
una dinnidade e unu sentimentu de
identidade a sa gente prus bisongiosa e
discuidada, mescamente sos pitzinnos e sas

pitzinnas. E cando connoschent sos deretos
issoro e ischint a iscriere e a leghere, issos
nde tirant una fide istremenada in issos
matessi.

Deo apo bidu pitzinnas parende fronte

e neghende:si a si cojuare contra a sa
voluntade issoro, ca connoschiant sos
deretos issoro e podiant cramare sa politzia
o una ONG. In su matessi tempus, pitzinnos
medas chi sunt vitimas de traballu fortzadu,
cando ischint chi tenent deretos, movent in
cherta de agiudu.

Bois ais connotu migias e migias de
pitzinnos. Ite bos ant imparadu?

Chi est fundamentale a sarvare su pitzinnu
chi est presente in cadaunu de nois. Deo
pesso chi cando sas pessones tratant sa
libera, sunt sincheras e tenent ideas craras,
est ca no ant ismentigadu mai su bisongiu
de abbarrare in carchi manera pitzinnos.

Dae ite bos benit sa motivatzione?

Sa motivatzione mea? Benit dae sos bisos
chi deo bido in sos ogros de sos pitzinnos.

Iscolanas indianas in riunione.

Kailash Satyarthi (India) at retzidu, paris
cun Malala Yousafzai, su premiu Nobel

de sa paghe in au 2014 pro sa «gherra
contra as'opressione de sos pitzinnos e de
s0s gidvanos e su deretu de totu sos pitzinnos
as'educatzione». Issu at operadu pro
s'adotzione in su 1999 de sa Cunventzione
182 de s'OIT in contu de sas peus formas
de traballu de sos pitzinnos. Est finas su
presidente fundadore de sa Campagna
mundiale pro s'educatzione e, pro custu,
comente rapresentante de sa sotziedade
tzivile in intro de su Grupu de Artu Livellu
de s'Educatzione pro Totus de s'UNESCO.
Satyarthi est connotu mescamente pro
sas martzas suas de sensibilizatzione: sa
martza mundiale contra a su traballu de
s0s pitzinnos in 103 istados in su 1998,
samartza in Asia de su Sud contra a su
traficu de pitzinnos in su 2007 e sa martza
"Bharat Yatra" ("Un'India segura pro totu
S0s pitzinnos") cun sa punna de I'agabbare
cun sos abusos sessuales e su traficu

de pitzinnos, agabbada in su mese de
santugaine de su 2017. At finas cumintzadu
sa campagna «100 milliones pro 100
milliones», pro faghere a manera chi totu

S0S pitzinnos connoscant sos deretos issoro.

© Giacomo PIROZZI / PANOS-REA

Cando a andare a iscola est

Jnatu de

de Brendan O’Malley

In sas zonas de cunflitu, sas iscolas
e sas universidades sunt leadas a
sa miria. Pro preservare su deretu
a s'educatzione de sos istudentes,
sos istados podent adotare una
série de mesuras de preventzione
e l'agabbare cun s'impunidade
de sos autores responsabiles de
custos atacos. Est su sentidu de sa
Decraratzione pro sa segurantzia
in sas iscolas.

Sa prima iscola chi deo apo visitadu in logu
de cunflitu ativu, in Kosovo*, in su 1999, fiat
collocada in sa pendida de unu montigru
subra de unu paris. Pro b'arribbare, fiamus
colados in caminos de su sartu e aiamus
grugadu unu bidditzolu, cun domos postas
in filada torradas a carenargios, cun sas
coberturas male cugugiadas cun telones. In
totue bi fiant sas fertas nieddas lassadas dae
su fogu suta de sas ventanas.

Sas fortzas serbas las aiant brusiadas
comente vindita contra a sas atividades de
s'Esértzitu de liberatzione de su Kosovo, su
grupu armadu rebbelu in gherra pro unu
Kosovo indipendente. Su prus, familias
intreas, istaiat oramai in unu locale ebbia
cun sos muros afumados, a inghiriu de
una padedda dada dae su Fundu de sas
Natziones Unidas pro s'infantzia (UNICEF).

In s'iscola, apo bidu pitzinnos in bestires de
istiu a titivrios in classes astradas, cun sos
muros belle derrutos dae sos cann ones. In
medas pariant addormigados dae carchi
cosa prus astrada de su fritu de ierru.

fide

© UN Migratzione Agency (IOM) / Julie Christine Batula, Media and Communicatziones Division (Manila)

S'iscola primaria de Santa Barbara
estistada ocupada dae unu grupu armadu
durante s'assediu de Zamboanga (Filipinas),
in su mese de cabudanni de su 2013.

Pro fuire dae vinditas betzas, fiant istados

in sos padentes cun sas familias issoro,

e los aiant autorizados a torrare a domo
issoro petzi a pustis de negotziadas. Sos
insinnantes traballaiant sena perunu isperu
de paga pro manténnere bia seducatzione.
In s'interi chi fia intervistende su diretore, si
fiat intesu unu biurdu terrorosu e surdu in
foras, chi aiat postu a trémere totu su fraigu.
Una cannonada aiat corfidu siateru chirru de
su montigru. «Faghent gosi cada die, petzi pro
nos ammentare chi bi sunt», m'aiat craridu.
«Ma nois sighimus cun sas letziones. S'iscola
nos dat s'isperu».

* Cunforma a sos términes de sa risolutzione 1244,
de su 1999.

1e epy e
S'iscola rifugiu

In tempus de crisi o de cunflitu, a podere
imbiare sos pitzinnos a iscola dat a babbos

e mamas e a sa comunidade un‘assimigiu
de vida normale: unu logu seguru in ue los
lassare in sas oras de su traballu, e in ue issos
ant a podere retzire servitzios essentziales,
comente sos vatzinos, e informatziones

de importu vitale, comente devent dare
cara pro no nche rlere in sas minas. Ma
mescamente, unu médiu pro lis dare
un'educatzione chilis at a cunsentire de
fraigare su tempus venidore issoro, su de sa
comunidade e de s'istadu issoro.

Ma podet acuntéssere finas su contrariu.
Cando nche derruent sas iscolas in logos

de instabilidade, est s'isperu matessi chi
morit cun issas. Sa timoria de andare a
iscola, e finas de b'istare a probe, si podet
apoderare de sa gente, chi si nche fuit pro
sa segurantzia sua, ochiende cada isperu de
educatzione.

In custos urtimos annos, b'at apidu
ocasiones ispantosas de atacos contra a
s'educatzione. In su mese de abrile de su
2014, sos militantes de Boko Haram nch’ant
recatadu 276 litzeales de s'iscola segundaria
publica feminile de Chibok (Nigeria). Prus
de una chentina de issas no las aiant galu
liberadas in su mese de nadale de su 2017,
cunforma a sa Reuters e a SAFP.

In sumese de santugaine de su 2016,
cunforma a unu raportu de sas Natziones
Unidas, sos atacos aéreos de sas fortzas
filoguvernativas contra a su grupu iscolare
Kamal Qalaji, in su guvernadoradu de
Idlib, in Siria, ant isperdidu tres maistros

e 19 pitzinnos, ant fertu 61 pitzinnos e
abbutinadu s'iscola in manera grave.

In sumese de lampadas de su 2017, unos
cantos militantes ant postu bombas a
inghiriu de un’iscola primaria, in sas Filipinas,
I'ant ocupada e ant leadu in ostagiu sas
pessones presentes.

Generatziones discuidadas

Custos atacos tenent deretu un'efetu:
iscolanos e personale de s'iscola mortos o
fertos, distrutzione de sas infrastruturas,
iscolas e universidades serradas e traumas
psicologicos. E cando sighint —sos cunflitos,
in sos logos poveros, tenent una media de
doighi annos—, custos atacos, e finas sos
dannos collaterales, podent ocasionare
un’interrutzione longa, sa serrada de s'iscola
e sa torrada a domo definitiva de iscolanos

© Rahima Gambo (www.educatzioneisforbidden.com)

0 maistros, e impeigare de sa torrare a
fraigare. Finas pustis agabbadu su cunflitu,
a bias bi bolent annos in antis de acontzare
sas iscolas e su sistema educativu e, in totu
custu tempus, unu fiotu de pitzinnos est
privu de su deretu suo a s'educatzione.

A parrere de s'UNESCO, su mesu de sos
pitzinnos in edade de iscola primaria no
iscolarizados in su mundy istant in logos in
ue b'at cunflitos, e su prus non tenet mai sa
possibilidade de cumpretare sos istudios,
cosa chi format «generatziones cumpretas
de discuidados».

S'urtimu istudiu mundiale chi s'interessat
de custas agressiones, S'Educatzione leada
a samiria 2014 —publicatzione de sa

Coalitzione mundiale pro sa protetzione de
sleducatzione contra a sos atacos (GCPEA)—
inditat chi in bator annos, dae su 2009 a su
2012, sos grupos armados no istatales, sas
fortzas de defensa e de seguresa natzionales
e sos grupos criminales armados ant atacadu
migias e migias de iscolanos, de istudentes,
de insinnantes e de iscolas e universidades
in, a su nessi, setanta istados. Custos atacos
andant dae bombardamentos o fogos
postos a iscolas e universidades, a mortes,
afertas, a recatos o a arrestos illegales,

a s'impresonamentu o a sa tortura de
istudentes, insinnates e universitarios.

In sos ses istados pertocados gravemente
—Afghanistan, Colombia, Pakistan,



Figura de s'artista nigeriana Rahima
Gambo tiradu dae su progetu multimediale
«Educatzione proibida», destinadu a
ammentare sas violéntzias de Boko Haram
in su Nord-Est de sa Nigeria. Amanca,
Rukkaya e Hadiza, in sa corte de ricreatzione
de s'iscola issoro de Maiduguri, in su 2016,
si sunt ammentende sas dies chi si deviant
cuare su bestire de iscola in sachetas de
plastica pro no éssere leadas a sa miria de so
giadistas. A dereta, figura de unu manuale
iscolasticu nigerianu.

Somalia, Sudan e Siria— su Raportu de su
2014 contat «prus de 1 000 atacos contra
aiscolas, universidades, membros de su
personale educativu, istudentes, o prus de
1000 iscolanos, insinnantes o membros de
su personale educativu vitimas de atacos o
iscolas atacadas o impreadas cun finalidades
militares.

In 24 istados de sos 30 analizados, cunfirmat
finas S’Educatzione leada a sa miria, iscolas

e universidades las ant impreadas cun
finalidades militares.

In Nigéria, cunforma a carculos de s'ONU, bi
diant devere essere 1 500 iscolas distruidas
dae su 2014, cun a su nessi 1 280 mortos,
iscolanos e professores. A parrere de su
GCPEA, «in su peus de sos casos, ant ochiidu
o fertu unos cantos pitzinnos e fatu dannu o
distruidu iscolas cando fortzas in gherra las
ant atacadas ca ateras fortzas militares las
aiant impreadas».

Sasiscolas e sas universidades sunt leadas
a sa miria pro chistiones diferentes e a
s'ispissu multiplas, chi siat pro determinare
instabilidade, impeigare una casta de

(

{
Cando nche derruent sas

IScolas In logos
de Instabilidade, est s'isperu
matessi chi morit cun 1ssas

educatzione, s'apoderare de sas iscolas cu
finalidades militares, o, si si tratat de iscola
superiore, negare s'espressione de opiniones
politicas contrarias..

Tocat a I'agabbare
cun s'impunidade

Sa prima cosa de faghere pro paare fronte
a custu problema, e sa prus importante,

est de ponnere in campu unu verificu bene
fatu pro cumprendere ite est acuntessende
e pro ite. Podimus ponnere in sarvu sas
iscolas, cun sa preséntzia de sa politzia o

su fraigu de unu muru totu a inghiriu, e
rispondere a sas resones chi ant motivadu
s'atacu, faghende a manera, pro faghere unu
paragone, chi sas minorias apant un‘intrada
asliscola, in paridade, potzant retzire
un’istrutzione in sa limba sua o istudiare

sa religione issoro matessi, o reclutende
maistros in intro de sa comunidade étnica
locale, comente acuntesset in su sud de sa
Thailandia.

Podimus minimare su dannu ambientale
fraighende iscolas in tzimentu, e no in linna
0in pagia, ca ant a éssere prus malas a
alltere e brusiare, o faghende duas ghennas
de essida in cada classe, a manera chi sos
iscolanos si nche potzant fuire si militzianos
o sordados provant a intrare pro los
reclutare a punta de fusile.

In contu de impreu de sas iscola pro
finalidades militares, unu pessu preventivu
fundamentale diat éssere a cumbinchere
sos grupos armados, istatales o nono, a

bi rinuntziare. Sa dissuasione l'otenimus,
semper e cando, faghende sessare
simpunidade giuridica de sos autores de sos
atacos e giughende sas fortzas e sos grupos
armados chi los praticant a rispondere de
sas atziones issoro.

Su raportu presentadu cada annu dae su
Segretariu generale de sas Natziones Unidas
a su Cussigiu de seguresa presentat sa

lista de sos autores de violatziones graves
contra a sos pitzinnos in tempus de cunflitu,

J)

cunsiderende sos atacos contra a sas iscolas
e su reclutamentu de pitzinnos-sordados.
Sas partes mentovadas ant a devere istabilire
progetos de atzione pro I'agabbare cun
custas violatziones e, si no lu faghent, ant a
éssere assugetadas a santziones.

Sa GCPEA at cumintzadu una campagna
internatzionale pro cumbinchere sos
istados a firmare una Decraratzione pro sa
segurantzia in sas iscolas, chi los prendet a
adotare sa parte manna de custas mesuras.
Sa Republica dominicana est, dae su mese
de nadale de su 2017 su de 72 istados
firmatarios. Virginia Gamba, Rapresentante
ispetziale de su Segretariu generale pro

50s pitzinnos e sos cunflitos armados, at
cramadu totu sos Istados membros de
s'ONU a sustentare e promovere custa
decraratzione, chi at agiuadu in manera
determinante a promovere s'adotzione

de mesuras cuncretas pro prevénnere sos
atacos contra a seducatzione. «Nois non
podimus lassare sas iscolas postas a sa miria
in logos de cunflitu. Su preju chi tocat a
pagare pro unu pitzinnu chi est privadu pro
annos, a bias pro décadas, de s'educatzione
est tropu artu», at decraradu, presentende
su raportu suo a sAssemblea generale de sas
Natziones Unidas, in su mese de santugaine
de su2017.

Consulente e giornalista, Brendan O'Malley
(Rennu Unidu) est s'autore de sos duos
istudios intitulados "Atacos a seducatzione",
publicados dae SUNESCO in su 2007 e 2010,
e su chircadore printzipale de seditzione
2014 de custu raportu, publicadu dae

sa GCPEA. Est curadore e coautore de sa
colletzione Protecting Education in Countries
Affected by Conflict (2012) de su Global
Education Cluster. At collaboradu cun unas
cantas organizatziones internatzionales

chi s'interessant de sos atacos contra a
seducatzione de base e a s'insinnamentu
superiore in su casu de sos rifugiados e de sas
comunidades vitimas de sas crisis.

© Vilde Media

Deo apo isc_hertadu pro
sotmismu

Dalia Al-Najjar J)

Dalia Al-Najjar,
Ambassadora de bona voluntade
pro Children of Peace.

de Mary de Sousa

Fla gas
arrenegada chi
cheria faghere a
cantos su mundu.
Ma no aia fatu
nudda. Emi

SO disposta a

No ascurtare

sas sirenas de
su male.

E de isseberare

sa paghe. T

Una "pitzinna de sa gherra" si cunsagrat a sa paghe

Dalia Al-Najjar nd'at bidu giai de cada casta
in pagos annos de vida. A bintiduos annos,
custa rifugiada palestinesa est galu bia
pustis de tres cunflitos e s'at passadu cada
mamentu de trégua, in mesu de assédios

e de istudafogos, istudiende, faghende sa
voluntaria, traballende, iscriende unu blog
de custa gherra de cada die chi est sa vida in
Gaza... pessende a un‘ateru venidore.

Issa cunsagrat senergia sua a sa missione
de Ambassadora de bona voluntade

pro Children of Peace, un'organizatzione

de caridade non de parte chi gherrat

pro istabilire un clima de cunfiantzia, de
amighentzia e de apaghiamentu intre
pitzinnos isarelianos e palestinesos, chi
tenent dae 4 a 17 annos, e sas comunidades
issoro.



© Avi Katz (Israél) - Cartooning for Peace

«Gherras e paghe», illustratzione de su
Fundu "Cartooning for Peace’;
rete internatzionale
deillustradores de s'informatzione,
agiuada dae s'UNESCO.

Dalia crarit chiissa est animada dae
s'arrénegu e dae s'isperu, ma finas

dae una cultura familiare chi valorizat
s'educatzione. si nd'est servida comente
meédiu pro ponnere in pratica sos bisos
suos, mescamente su de agatare unu mediu
a sa violéntzia e a s'odiu. «Sa familia mea
m‘at semper naradu e torradu a narrere chi
seducatzione fiat fundamentale», narat issa.

Dalia s'at passadu su primu assédiu a sos
doighi annos, propiu in antis de duos
cunflitos terrorosos. «Fia in classe 7 cando
b'at apidu su primu e est derritu totu. Deo
non b'apo cumpresu nudda. Pro ite sa gente
sochiet a pare? Deo pessaia chi custu podiat
durare petzi carchi chida», sammentat issa.

Sende gasi, at sighidu a istudiare e at
otentu una lisséntzia in gestione de
impresas in s'Universidade islamica de
Gaza, cunditzionada dae sos distacos
improvisos de selétricu in sa tzitade. «A
s@poca, no andaia a iscola sena abbaidare sas
informatziones, e totu dipendiat dae selétricu.
Deo mi nch'ischidaia cando b'aiat lughe, o si
nono mi ponia a faghere sos compitos cun

sa candela, chi mi guastaiat sos ogros. Deo
briaia cun frade meu e sorre mea pro ténnere
sa candelay.

Sa gherra de su 2014 m'at sinnadu pro sa
vida. «A pustis, apo tentu ideas prus craras.
Apo chertu chinon bi siat prus nemos chi
patat su chi apo bidu deo. Deo apo isseberadu
sotimismu, ca, si nono, sa vida non si lu balet.
Tando, non cheria rinuntziare a campare»,
agiunghet issa.

Dalia at otentu una bursa de istudiu de
unis cantos meses in Istados Unidos, e at
cumintzadu unu blog e una trasmissione
in YouTube. Si nch'est marcada finas a
s’Alliantzia mundiale de sa gioventude, una
coalitzione internatzionale de giovanos
mobilitados pro promovere sa dinnidade
umana e sa solidariedade intre istados
isvilupados e in isvilupu.

Ma est su traballu suo comente
Ambassadora de bona voluntade de
Children of Peace chi I'at cambiada de prus.
«Cando unu est palestinesu, benit bene

de abbarrare cadaunu in s'idea sua e de
demonizare sos ateros. Oe, téngio amigos
israelianos e amus cumpresu chi nos ant
contadu istorias diferentes, e chi devimus
guvernare totu custu in pare, cun s'ispiridu
criticu nostruy, crarit. «A s‘agatare a unu
chirru in su cunflitu fortzat de prus a tratare

Mirada ampra A

sos ateros comente ogetos, imbetzes de
reconnoschere chi b'at traumas in ambos
chirros».

Dalia, chi como est ammaniende unu
master in risorsas umanas in Sakarya, in
Turchia, sest apassionende de unu progetu
nou.in su 2017, at leadu parte, in Oslo, a

sa cunferentzia Young Sustainable Impact
(YSI) comente earthpreneur (neologismu
inglesu chi definit una pessone chi ponet

sa capatzidade de impresa in profetu de sa
durabilidade de sa Terra). Lant pedidu de si
figurare una STARTUP pro ponnere in pratica
unu de sos Obietivos de isvilupu sustenibile.

Cando at ischidu chi bi morit prus gente de
maladias chi benint dae s'abba chi non pro
neghe de sas gherras, issa at cofundadu

Xyla Water Filtratzione Technologies. cun
custa sotziedade, issa tenet s'isperu de
cummertzializare unu filtru in tessutu
vegetale chi costet prus pagu de 10 dollaros,
capatzu de produire abba de biere pro
un‘annu a una familia de sete pessones.

Isetende de crompere a... Primu Ministru!

da paghe .

imparare a sos ateros e a sesi

de Toril Rokseth

Sa paghe no est petzi sa
mancantzia de gherra. Movende
dae custa idea su Tzentru Nobel
de sa paghe in Oslo, Norvégia,
isvilupat su programa educativu
suo.

Unos 10 000 pitzinnos e
giovaneddos dae 6 a 19 annos
b'andant cada annu.

Cada annu, in su coro de sa capitale
norvegesa, migias e migias de iscolanos
giumpant sa ghenna de un’istatzione
abbandonada in subra de su portu, in cherta
de custa realidade mala a oténner: sa paghe.

Fundada gratzias a Geir Lundestad, giai
diretore de s'Istitutu Nobel norvegesu, su
Tzentru Nobel de sa paghe est su museu
Nobel de sa paghe. Custa fundatzione
indipendente, finantziada in pare dae
donatziones privada e dae fundos publicos,
tenet sa missione de faghere connoschee
megius e istimare su prémiu Nobel de sa
paghe e de presentare s'opera de Alfred
Nobel e de sos laureados suos.

Cun sas manifestatziones suas, su Tzentru
punnat a animare sa riflessione e simpinnu
in temas ligados a sa gherra, a sa paghe e
a sa solutzione de sos cunflitos. A pustis
de s'inauguratzione sua, in su 2005, at
acasagiadu prus de 1,6 milliones de
visitadores, pro prus de sessanta mustras
permanetes e temporaneas —chi doighi
sunt istadas cunsagradas a su prémiu
Nobel, a sos laureados suos e a ateras
personalidades mundiales.

Ma su Tzentru pilotat finas unu programa
educativu chi punnat a a formare sa
gioventude a s'idea de paghe e a sos médios
de sa definire e de sa cultivare. Prus de 10
000 pitzinnos e pitzinnas dae 6 a 19 annos,
de Norvegia, de Europa e de aterue b'andant
cada annu.

Un'iscuadra de bator educadores ghiant sos
deghe programas annaules, pessados pro
s0s pitzinnos, sas familias e sos istudentes.
Cada iscola o pessone si nche podet marcare

© Johannes Granseth / Nobel Peace Center

Su presidente colombianu
Juan Manuel Santos, premiu Nobel de
sapaghe 2016, in su Tzentru Nobel de sa
paghe, in sumese de nadale de su 2016.

a custas sessiones de formatzione de
un'ora, e finas a ateras atividades, mustras o
projetzione de pelliculas, chi pertocant sas
chistiones fundamentales de s'istoria de su
Nobel, comente sa solutzione de cunflitos o
sa defensa de sos deretos umanos.

Una notzione mala
a definire

Sa prima tarea nostra cun sos pitzinnos

est sa de splorare su cuntzetu de paghe.
Cadaunu sa disigiat, ma no est gasi
discansosa de nde faeddare e de l'imparare.
Cando lis pregontamus de sa definire, sa
prima risposta chi dant sos iscolanos, in
generale, est chi sa paghe est sa mancantzia
de gherra.

Ma custa risposta, cumpreta est? Nois los
animamus a bi pessare galu in manera prus
funduda. Sa paghe podet essere una cosa
diferente dae sa negatzione de sa gherra e,
si ei, ite est?

16 | Su Curreu de s'UNESCO * ghennargiu-martzu 2018

Ite est chi distruit sa paghe? Risposta
deretaa: ga gherra e sos cunflitos. Ma

sa paghe podet essere torrada a nudda
finas dae sa poveresa, su ratzismu, sos
disacatos ambientales, o sa mancantzia de
domocratzia o de rispetu de sos deretos
umanos. Tando passamus a pregontas pru
difitziles. Si est su ratzimu chi distruit sa
paghe, comente lu podimus domare? Si
est sa poveresa, non diat tocare a faghere
cada cosa pro nche sa bogare? Si est sa
mancantzia de deretos umanos, non diat
tocare a operare pro su rispetu de sos
deretos de cadaunu?

A sos iscolanos pregontamus finas de non
narrere su, chi a parrere issoro, agiuat sa
paghe. Custu nos cunsentit de esplorare
prus in profundidade argumentos comente
sos deretos umanos, sa collaboratzione intre
sos istados e sos grupos e su rispetu a pare
intre sos populos. Ca sa finalidade est de
sugigare a cumpréndere chi sa paghe est
un’idea positiva, e non negativa.

Sa punna nostra, in su Tzentru, est de dare
a sos allievos connoschentzias e valores chi
ant a podere trasformare in atziones utiles
pro issos matessi e pro sas comunidades
issoro.

Sas bases pro pesare tzitadinos chi apant
cussentzia, siant tollerantes e empaticos,
devent éssere sa democratzia, sos deretos
umanos e sa solutzione de sos cunflitos.

Movere dae notziones
de base

«Sa democratzia devet naschere torra in
cada generatzione, e seducatzione nd'est
sa maistra de partu sua», at iscritu John
Dewey (Istados Unidos) in The School and
Society. Su fildsofu, psicologu e riformadore
de s'educatzione (1859-1952) creiat in
uneducatzione fundada in sa solutzione de
sos problemas, prus chi no in simparongiu
mecanicu de sos fatos. Nois nos semus
isfortzende de aplicare su matessi sistema.

Pro faeddare de sos deretos umanos, nois
cumintzamus dae sas notziones de base,
pregontende, pro narrere, a sos iscolanos
si lis paret chi los ascurtent cando narant
su chi pessant. Dae custu, bi cheret pagu

a evocare sos chi lis ant negadu su deretu
de s'espressare liberamente — comente
sos laureados de su Nobel Nelson Mandela
o su patzifista Carl von Ossietzky. A pustis
leamus in cunsideru sa chistione de sa
responsabilidade chi derivat dae sos deretos
umanos fundamentales.

Nois adatamus sos métodos nostros a
s'edade e a sas abilidades de sos iscolanos.
Ischimus, pro narrere, chi su giogu de ruolu
est un‘aina bona pro imparare a sos prus

giovanos s'importantzia de sos deretos

de sos pitzinnos. Sos prus mannos sunt
invitados a leare unu pessu in casos difitziles
chi mustrant sos dilemas de sa vida bera.
Ma nois damus cara pro prima cosa chi sas
sessiones siant pertinentes e animent a
s'ispiridu criticu.

S’esperiéntzia personale
comente modellu

Unu cunfrontu fatu movende dae
chistiones abertas podet afortire sa
tendéntzia a s'empatia de sos iscolanos.
Ite est su ratzismu? Ite provat chie lu patit
cada die? Cun cales cunseguéntzias? A
grustos minores, sos iscolanos imparant a
formulare puntos de vista e a irrichire su
vocabulariu teoricu issoro. Nois movimus
dae sas esperiéntzias personales de sos
giovanos pro valorizare s'universalidade de
sos deretos umanos e formare unu cuadru
comunu segurizadu chi lis cunsentat de
cunfrontare sas ideas issoro cun sas de sos
ateros.

Sos programas nostros isfrutant finas sos
archivios de su Tzentru, e finas sos traballos
de sos laureados, chi sunt modellos fortes
cuncretos de atziones in favore de sa paghe.
E movimus dae pessonagios comente sa
romanziera e patzifista austriaca Berta von
Suttner, prima femina chi at otentu su Nobel
in su 1905, ca at leadu parte sena pasu a su
movimentu internatzionale pro sa paghe;
finas a s'ativista americanu Martin Luther

Mirada ampra A

King (premiadu in su 1964) ca impreaiat
meétodos non violentos pro promovere

su movimentu pro sos deretos tziviles,

0 a sos isfortzos ispantosos in prode de
s'universalidade de sos deretos umanos de
s'avogada iraniana Shirin Ebadi, Nobel de sa
paghe 2003.

Pro ispainare s'esperiéntzia, nois animamus
sos insinnantes a sighire in aula sos
cuncambios chi ant tentu in su Tzentru. Pro
custu, in su situ web nostru, proponimus
atividades de acumpangiamentu e de
aprofundimentu. Sos insinnantes a s'ispissu
nos imbiant cummentos positivos meda pro
sa manera chi sa visita at puntorgiadu e su
cunfrontu in sos iscolanos..

Toril Rokseth (Norvegia) est diretora

de s'educatzione in su Tzentru Nobel de
sa paghe, in ue dirigit un'iscuadra de bator
educadores.

Su «Campu Nobel», disinnadu dae s'artista
americanu David Small, s'agatat in su coro
de su Tzentru Nobel de sa paghe.

Sa tzirculatzione de sos

cnerbteados
africanos;

un'alternativa a s'esodu issoro?

de Luc Ngwe

In sumese de santugaine de su
2016, unu raportu de su Fundu
monetariu internatzionale

(FMI) at fatu cronaca.

«Sos immigrados origindrios

de s'Africa subsahariana in sos
istados de s'OCSE diant podere
passare dae unos 7 milliones

in su2013 a unos 34 milliones
dae como a su 2050», naraiat,
crarende chi «sas migratziones
de traballadores giovanos e
istudiados faghent dannu mannu
a unu territoriu in ue su capitale
umanu est giai raru». Non faghet
a arressare cun sa fortza custa
emorragia de su continente chi
est durende dae décadas. Tocat
a integrare sos istudios fatos in
logu istrangiu in sos curriculos
universitarios africanos e animare
s'emigratzione a términe breve,
chi cunsentit sa torrada de sos
istudiados a su logu de origine
issoro.

«Sésodu de cherbeddos est mannu
mescamente in s’Africa subsaharianay, iscriet
su raportu Prospetivas de s'econia mundiale
(santugaine de su 2016) publicadu dae su
Fundu monetariu internatzionale (FMI).
«Sas migratziones de traballadores giovanos
eiscolarizados faghent dannu mannu a unu
logu in ue su capitale umanu est giai raru.

Sa cantidade de migrantes iscolarizados est
prus manna chi non sos ateros istados in
isvilupu. Sas migratzione de traballadores

de cualifica arta produit unu costu sotziale
elevadu, comente testimoniat sa movida de
méigos e de infirmieras dae su Malawi e dae
su Zimbwue, chi podet éssere sinonimu de sa
pérdua de bonistare in prus de sas chi sunt sas
pérduas economicas».

Custa situatzione no est noa. Su disterru de
cherbeddos africanos est cumintzadu in sos
annos 1980.

Migratzione temporanea
in sos annos 1960

S'incras de sas Indipendéntzias, in sos annos
1960-1970, sas politicas de insinnamentu
superiore in Africa currispondiant a sos
bisongios de sos Istados chi fiant fraighende,
pro formare sas classes dirigentes issoro.

A unu chirru, andaiant a istudiare a logu
istrangiu, mescamente in sos istados de sos
ex-colonizadores e de s'ex blocu soviéticu.
Sos istudentes oteniant bursas de Istadu e
lis tocaiat de torrare a logu issoro pro dare
un‘agiudu a s'isvilupu suo. Su Camerun, pro
narrere, faghiat firmare impinnos pro deghe
annos a sos bursistas suos. Sos istados de
s'ex blocu soviéticu pretendiant chi sos
istudentes africanos si nch'esserent movidos
in pessu agabbados sos istudios. O, si nono,
fiant animados a nche lassare su territoriu
de sos istados chi los aacasagiaiant cun
ateros medios: dificultades de inserimentu
professionale, impreos riservados,
discriminatziones, declassament, etc.

In prus, sos Istados in pessu indipendentes
proponiant traballos bonos a sos
diplomados suos e sugigaiant semper
s'entusiasmu de s'indipendentzia e su
sentimentu de s'utilidade issoro, in forma de
paraulas de bantidu comente «S’istadu tenet
bisongiu de bois».

Sa tzirculatzione de sos cherbeddos
africanos si collocaiat, in sas duas décadas
a pustis de sas indipendéntzias, in sa logica
de unu movimentu de migratzione prus
mannu chi teniat sa carateristica de éssere
temporaneu, a su nessi in s'idea.

Sa migratzione comente
orizonte de vida in sos
annos 1980

Ma, in sos annos 1980-1990, sa cuntentesa
manna pro sas indipendentzias si cambiat
in disincantu in su prus de sos istados
africanos. Sas promintas de essire dae

sa poveresa no las ant postas in pratica.
Imponende-si «curas de illangiamentu», una
in fatu de s'atera, sos aparatos istatales ant
minimadu meda su reclutamentu. S'idea de
una progetu de bene comunu s'arressat. E
nde resurtat unu sentimentu de inutilidade.
A oténnere unu diploma non tenet prus su
matessi sentidu, e finas sa «collocabilidade»
in su traballu devenit sa paraula de ordine
de sas politicas educativas, in Affica e in
aterue. Sos istudentes sorientant semper
de prus a formatziones chi lis cunsentant de
s'apoderare de cumpeténtzias «vendibiles»
in sumercadu mundiale de su traballu.

In su matessi tempus, semigratzione de sas
cumpeténtzias de sos istados de su Sud no
est pro dare dispraghere a sos istados de su
Nord impinnados in una cumpetitzione pro
s'apoderare de professionistas e pessighidos
dae problemas de renoamentu de sa

fortza de traballu issoro. Simbetzongiu
annuntziadu de sa populatzione, ma finas
unas cantas politicas de limitatzione de sa
formatzione, comente su numerus clausus

pro sos meigos in Frantza, obbrigant custos
istados a si buscare semper de prus manu de
opera istrangias.

Adotant politicas de migratzione seletivas,
ca cherent chi sos profilos de sos migrantes
currispondant a sos bisongios de sas
economias issoro. Sa Frantza, chi patit unu
desertu medicu, acollogit meigos istrangios,
sende chi sa Germania cheret istrangios

chi tenent cumpeténtzias indispensabiles a
s'industria sua.

Sas professiones de sa sanidade, de
s'informatica, de sa finantzia e de sas
tecnologias, cunsentint, prus de ateras, una
mobilidade internatzionale prus manna. In
custu sentidu, sa globalizatzione aberit in
manera progressiva sos mercados natzionales
de simpreu e custa dinamica economica est
agiuende a istandardizare curriculos e laureas
in totu su mundu.

«Mi so dispostu a movere dae domo
mea, ca pessaia chi non b'aiat peruna
possibilidade tando, in logu meu, e chi sa
vida fiat megius inoghe in Europa. Pustis
chi agabbo de istudiare, pero, pesso de
torrare a domo, lassende una base in
Italia. A manera chi, si no agato traballu
in logu meu, mi potza gherrare sa vida
inoghe». Testimonia de s'istudente africanu
Thertys Schemele, regorta dae su fotografu
congolesu Bourges Naboutawo.

Mirada ampra A

Como sos istados africanos
non parent a tretu de parare
sa fuida de cherbeddos

Ma si sos istados africanos intrant in su
mundu de sa globalizatzione a fortza, ca
non semper podent narrere su pessu issoro,
no est sa matessi cosa pro sas pessones.
Custas urtimas a bias resessint a nde

tirare profetu isvilupende progetos
educativos, prospetivas professionales e
ateras possibilidades (cunsumos, viagios,
etc.) chi si lis presentant. Ma, custas
situatziones chi currispondent a finalidades
de isvilupu persoanale no est naradu chi
currispondant, a mala gala, a sos obietivos
globales, a sos orientamentos, a sas
prioridades de sos istados africanos.

Sende gasi, sas politicas internas de sos
istados africanos sunt unu de sos fatores chi,
paris cun sa flessione demografica de sos
istados de su Nord e sa globalizatzione, ant
trasformadu sa migratzione temporanea
de sos africanos in una migratzione istabile.
Si tratat duncas de una migratzione sena
prospetiva o punna reale de torrada, chi

no est causada, comente amus in pessu
bidu, a fatores economicos (traballu, paga,
cunditziones operativas) e politicos ebbia

(pessighimentu, insegurantzia). Est una
migratzione comente orizonte de sa vida.

Potentziale de sa
diaspora cuntemporanea

A dies de og, sos istados africanos non
parentatretu de parare custa fuida de
cherbeddos. Sas istrategias de rimpatriu
fortzadu sunt de pagu profetu finas a cando
sos guvernos no anta parare fronte a sas
causas profundas de s'emigratzione e no
ant a dare sa prioridade a si manténnere

sos cherbeddos chi como si nche sunt
fuende. Un'alternativa —pro non narrere
una solutzione— diat éssere de integrare
sos cherbeddos de sa diaspora in sos
curriculos universitarios de sos istados
africanos. Una tzirculatzione che a custa de
sas cumpetentzias diat abérrere prospetivas
noas in s'época de sa globalizatzione, ca
dae custa sos istados africanos non si nde
podent ischirriare.

A pustis de unos cantos annos, b'at retes
universitarias intre sos istados de origine

e sos istados chi acollogint sa diaspora
africana. Est mescamente su casu de
s'Université des Montagnes (UDM) in
Camerun, chi at istabilidu relatziones cun

su tzentru ospitalariu universitariu (CHU)

de Digione e s'universidade Paris-XIll, in
Frantza, e finas s'universidade de Udine

e su tzentru de Cardiologia de Milanu in
[talia. Su Marocu mobilitat sa diaspora sua
gratzias a programas istatales comente su
Forum internatzionale de sas cumpetentzias
marochinas in logu istrangiu (FINCOME), chi
agiuant s'isfortzu istatale de chirca sientifica e
tecnologica. In su 2009, su Tzentru natzionale
pro sa chirca sientifica e técnica (CNRST) de
Rabat at postu sa firma in acordos cun unas
cantas istruturas istrangias, mescamente cun
s'Assotziu de sos informaticos marochinos

in Frantza (AIMAF) e sa Rete de sas
cumpeténtzias marochinas in Germania
(DMK).

Finas sa sanidade est unu campu chi tirat
profetu dae custa genia de cooperatzione.
Duncas, apotecarios camerunesos chi istant
in Belgiu ant istabilidu relatziones cun
s'universidade de Douala pro faghere cursos
preparatorios de farmatzia. A pustis de su
2010, s’Assotziu de sos méigos camerunesos
in Belgiu (MedCamBel) organizat simposios
professionales, e finas campagnas de
informatzione, de preventzione e de
sensibilizatzione de sas populatziones in
Camerun.

Migratzione tzirculare:
una genia noa de
migratzione in isvilupu

In manera parallela, unos cantos istados de
su Nord agiuant sa «<mobilidade tzirculare,
duncas un'emigratzione de durada

curtza, chi cunsentit a sos istrangios de
traballare e de s'ispetzializare pro carchi
annu, in antis de torrare a domo issoro.
Agiuada dae sa Fundatzione tedesca

pro s'integratzione e sa migratzione, e
finas, cun su numene de Triple Win, dae
s’Agentzia tedesca de cooperatzione
internatzionale (GIZ) e dae s’Agentzia
federale pro su traballu, sa mobilidade
tzirculare dat profetu a sos istados de
origine e a sos de acollogimentu, gratzias

a sos trasferimentos de cumpetentzias e
de connoschéntzias chi cunsentit. Sena
nch'ismentigare s'interessadu printzipale,
chi si format traballende, istabilit relatziones
professionales chi li podent éssere Utiles,

e podet balangiare pro totu su tempus chi
istat in logu istrangiu, pro investire a pustis
su dinare postu a bandas in sa terra sua.

Custas praticas de benefitziu mutuu intre
sos istados ospitantes e sos de origine
operant in su mundu universitariu,

© Bourges Naboutawo

«Sos istudentes africanos in Europa sunt
pagu dispostos a torrare a domo issoro
a pustis chi si sunt diplomados», narat
Loveline Nguetsa a su fotografu congolesu
Bourges Naboutawo. Ma issa, nono. Issa
est ideada a torrare a Camertn a pustis
de sa laurea in eletronica e su master
in automatizatzione. Sende chi b'at
problemas de traballu, de insegurantzia,
de educatzione, de salude... chi nche bogat
sa gioventude a foras de su continente,
«istamus meégius in domo nostray, crarit
Loveline. Issa est de su parrere chi cun una
voluntade politica bera, custos problemas
non bi diant essere prus.

mescamente cando si tratat de sos Istados
Unidos, e de su Canada, e, de mancu, de su
Rennu Unidu e de sa Frantza. A narrere sa
giusta, sos universitarios africanos inseridos
in sas istitutziones de insinnamentu
superiore e de chirca de custos istados
pilotant, cun s'agiudu de custos entes,
programas de cooperatzione in sos

istados de origine issoro. A pustis de aere
guvernadu s'Istitutu de istudios africanos
in s'universidade Columbia (New-York,
Istados Unidos), Mahmood Mamdani at
formadu in su 2010 s'Institute for Social
Research in s'universidade de Makerere

in Uganda. Ousmane Kane, titulare de sa
catedra «Islam e sotziedades mussulmanas
cuntemporaneas» in s'universidade

de Harvard (Boston, Istados Unidos) at
presentadu in su 2016 unu programa de
cuncambiu universitariu in profetu de sos
istudentes de su Senegal, istadu de origine
issoro. Est longa sa lista de sos chircadores e
universitarios africanos chi cuntribuint a su
renoamentu de s'insinnamentu superiore e
de sa chirca in sos istados de origine issoro,
cun programas de insinnamentu, de chirca,
e de progetos de coeditzione.

S'inserimentu de sas diasporas africanas in
su mercadu mundiale de sas cumpeténtzias
lis dat garantzias de mantenimentu de

sa cumpetitividade issoro, in cambiu

de s'isclerosi chi patint si abbarrant in

su logu de origine issoro, pro neghe

de cunditziones de traballu malas e de
un'ambiente pagu profetosu pro s'isvilupu
professionale. Est beru mescamente pro sos
insinnantes-chircadores, su personale de

sa sanidade, e, de reghente, sos traballos
avantzados, comente s'informatica, sa
telecomunicatziones, sa finantzia o sas
biotecnologias.

Comente narat su raportu de su FMI, sos
cherbeddos africanos disterrados «podent
finas propdnnere programas rigorosos

de perfetzionamentu professionale e de
formatzione de sos dirigentes. Ponende sas
cumpeténtzias, sas relatziones e sas abilidades
issoro, in pare cun sas connoscheéntzias de sas
prospetivas mundiales e de sas costumantzias
locales, sas retes de sas diasporas de
emigrados podent agiuare a afortire
s'ambiente economicu in sos istados de origine
issoro, a una créschida de su rendimentu e a
un'isvilupu in mercados noos».

Cando s'isfortzant de trasformare sa fuida
de sos cherbeddos in tzirculatzione de

sos cherbeddos, custu podet abérrere su
caminu a formas noas de cooperatzione, a
modalidades noas de isvilupu de sos istados
africanos e a formas noas de influéntzia chi
lis podent dare fortza in sa sotzializatzione
internatzionale.

Luc Ngwe (Camerun) est chircadore e
consulente indipendente. Autore de una
serie de istudios chi pertocant mescamente
s'insinnamentu superiore, est istadu
professore in s'universidae de Douala
(Camerun), Nanterre e Avignon (Frantza).

Suniersidade

e sa democratzia de sos machillotos

de Jean Winand

Sos progressos tecnologicos

e sientificos ant bortuladu sa
relatzione nostra cun su mundu.
Su funtzione de sas siéntzias
umanas at pérdidu sa primatzia
in prode de s'economia. In

custa realidade, s'universidade
s'agatat in un'iscansadorgiu:
tocat a produire técnicos, deretu
produtivos, o universitarios prus
generalistas capatzos de si pessare
in contu de cambiamentos de
sas sotziedades? Su realismu
economicu non podet éssere
s'lUnica risposta a sos disafios de
como.

In mesu de sos fenomenos chi caraterizant
custu cumintzu de su seculu 21, sos prus
craros sunt, sena duda, sa dissolutzione

de sos riferimentos chi orientant sas
sotziedades nostras e sa dificultade de sas
pessones de pessare a su tempus venidore
cun otimismu, unu sentimentu créschidu
bidende s'ispetaculu de gherras e de
migratziones chi si presentat in sos eventos
de cada die, a dolu mannu.

A custu, s'agiunghent sas pregontas pro sa
natura de sa vida, su mantenimentu de sos
ecosistemas nostros, su funtzionamentu
de sas libertades democraticas e
individuales nostras, sa funtzione de
s'Istadu, sas relatziones intre sos Istados e
sas sotziedades multinatzionales capatzas
de mobilitare médios istremenados pro
gestire sa regorta, sa tzirculatzione e sa
preservatzione de sas connoschéntzias

e de sas informatziones, ma finas sa
trasformatzione e s'isfrutamentu issoro.
S'isolatzionismu de unos cantos istados

ricos, sa créschida de su populismu

e s'afortimentu ispetaculare de sos
movimentos integralistas, nos ponet a
pessare chi su podere est leadu a bellu a
bellu dae chie est pro solutziones lestras e
elementares, pro non narrere grusseras.

A cunfrontu cun custos pessamentos de

su mundu de como, diamus podere créere
chi sas siéntzias umanas, chi una de sas
missiones fundamentales suas est propiu de
dare craes pro interpretare sumundu in ue
istamus, diant aere creschidu sa funtzione

Sos politicos a si nd'abbigiant chi bisongiat
a formare pessones capatzas de pessare cun
una visione generale e cun ispiridu criticu?

issoro. Ma, francu, forsis, sa sotziologia, issas
abbarrant belle a sa cua in sos dibatidos
atuales e sunt iscumparende a bellu a bellu
in sos curriculos universitarios. Su logu
riservadu a sas sientzias umanas est in
regressione crara, belle in totu su mundu,
ma mescamente in sos istados isvilupados.
A unu chirru, su perimetru issoro s'est
astringhende: su messagiu chi giughent at
sessadu de fecundare sos setores técnicos.
A s'ateru chirru, sos médios destinados a sas
siéntzias umanas, pro faghere iscola o chirca,
sunt minimende in manera costante.

A Mirada ampra

Sas causes chi concourent a creer custa
situatzione sunt trop nombreuses pro étre
detaillees ici. Je me bornerai au role des
autorites politicas.

Cales prioridades
pro sas politicas?

In unu mundu in ue su traballu pro totus no
est prus una cosa segura, s'identificatzione
belle isométrica intre una formatzione e
una professione chi asseguret un'impreu
est devénnida un'ossessione a beru. Sa
formatzione de diplomados chi podent
éssere assuntos pro tareas determinadas
paret megius de ténnere universitarios
generalistas. Pro faghere unu paragone,

su guvernu giaponesu aiat annuntziadu in
su mese de lampadas de su 2015 su pessu
de minimare meda, si non de abolire in

sas universidades chi controllat in manera
ufitziale, sos dipartimentos de sientzias
sotziales, de filosofia e de literas. Su Primu
ministru giaponesu decraraiat tando chi
fiat mégius a proponnere un'educatzione a
vocatzione prus pratica, chi no a afortire sa
chirca académica, chi est tedrica meda, pro
ténnere contu de prus de sos bisongios de
sa sotziedade.

Ma s'universidade a si podet cuntentare de
formare técnicos iperispetzializados chi no
ischint nudda in foras de su campus astrintu
de sa matéria issoro?

Semus arribbados a su puntu de nos
pregontare si sos politicos, chitenent

sa funtzione de istabilire su caminu,

sunt bidende su bisongiu de formare
pessones capatzas de meledare in manera
generale cun ispiridu criticu. In carchi
istadu, sa risposta est nono in manera
crara; in ateros medas, no est —o no est
prus— cunsiderada una prioridade, a bias
mancu dae sas autoridades universitarias,
oramai intzurpadas dae chistiosnes de
redditividade.

In unu mundu in ue sos riferimentos
filosoficos e morales tenent dificultade a si
faghere reconnoschere, sas universidades
tenent galu unu cunsideru mannu in

sa gente. Pro lu manténnere e l'afortire,
tocat chi téngiant unu cumportamentu
esemplare. Sos sientziados non semper

si l'isfrancant dae unas cantas criticas chi
pertocant, a bias, s'integridade intelletuale
issoro.

© Frank Herfort (www frankherfort.com)

Finas sa siéntzia est sugeta dudas pro una
parte semper prus manna de gente. Sa
presentada de sos chi mutint alternative
facts (afirmatzione contraighida dae sos

fatos) nde costituit una mustra interessante.

De seguru, no est utile meda a presentare
alongu inoghe sas positziones dudosas,

a bias presentadas dae sos livellos prus
artos de sas carrigas de Istadu, in contu de
cambiamentu climaticu, o sas positziones
contrarias —comente chi si tratet de duas
opiniones echivalentes— de sa teoria

de s'evolutzione de sas ispétzias e de

su creatzionismu. In custa realidade in
movimentu, sas universidades podent
éssere riferimentos fortes de libertade.
Custu dipendet de seguru e in parte manna
dae issas matessi, ma sos Istados diant
devere garantire medios bastantes pro lis
assegurare un'autonomia reale.

Sa funtzione de sas
sientzias umanas

In s'universidade bida comente un‘ideale,
sas sientzias umanas tenet una funtzione
fundamentale. Sende gasi, no las leant
bastante in su seriu. A s'ispissu, sa
supravivéntzia de custas disciplinas colatin
un'istrumentalizatzione pagu prus o mancu
fortzada. Pro nde narrere una, benit bene a
ammintere chi bi bolet una lughe filosofica
in sas siéntzias de sa vida, in chistiones
eticas, ma no ant a mmintere s'utilidade de
agiuare sas chirca pro Kant, pro sa filosofia
medievale o pro sa fenomenologia. Pro unos
cantos sientziados, sa chirca in sientzias
umanas no est sientzia a beru. Custa idea
contraria benit mescamente dae su fatu chi
sas sientzias esatas imponent su paradigma
epistemologicu issoro, 0 a su nessi sas
praticas de chirca issoro, a totu sas sientzias.
Sigomente sas sientzias umanas socupant
pro prima cosa de su sinnificadu, nde



Opera de sa série «Interieurs publics» de
su fotografu tedescu Frank Herfort.

derivat de seguru una relatividade de sos
resurtados.

De su restu, nemos diat pessare de atacare
sas autoridades técnicas, rispetadas

pro s'agiudu chi dant a sa produtzione
industriales, a sa richesa economica, e
finas a su benessere fisicu e a su cunfortu
materiale nostru. No est sa matessi cosa
pro sas autoridades intelletuales chi sa
missione issoro est finas sa de essere de
istrobbu, cun sas pregontas chi ponent

a sa sotziedade, cun sa positzione critica
chileant contra a su podere, o finas cun
s'interpretatzione chi faghent de su sentidu
—semper su sentidu— cuadu, caratzadu,
negadu suta de su flussu sighidu de
s'informatzione chi nos cugugiat totu.

Siscusa de sos dirigentes

chi si ghetant In atziones
fundadas petzi in su realismu
economicu a podet essere sa
mustra de una voluntade de
asservimentu de sos populos
cun su degradu issoro’

Tando, sunt sas sientzias umanas, chi
pessant in manera diferente dae sas
categorias binarias, chi sunt capatzas de
dare sos istrumentos chi bisongiant a
cumpréndere su mundu cumplessu chi
nos inghiriat. Si non sende, at a essire a
campu a bellu a bellu —e forsis in manera
irreversibile— sa «democratzia de sos
machillotos», pro leare sa formula de su
sotziologu frantzesu Gerald Bronner.

Sos sinnales
premonidores de
s’oscurantismu

Cara a cara cun sos disafios postos dae
s'evolutzione de su mundu de oe, dae
s'isvilupu istraordinariu de sas técnicas chi
ponent in perigulu mannu sos modellos
sotziales nostros, s'Unica risposta possibile
non podet éssere de andare in cherta de

su benéssere economicuy, finas si tocat a
s'assegurare unu livellu de base, comente
prioridade in sos istados prus pagu
isvilupados. Mg, a si firmare in custu, diat
éssere petzi a ponnere una caratza pro cuare
realidades prus cumplessas e essentziales.
S'unicarisposta adata est leare cabuea
cumprendere sumundu in ue istamus. E
pro cumpréndere bi bolet una cultura, una
cultura funduda, no una cultura de disvagu
—a su nessi non custa ebbia—, ma chi

siat una cultura alimentada dae su pesu

de s'istoria, una cultura multilingue, una
cultura chi si pessamentet de sas fontes, chi
las istldiet a fundu, pro las cumpréndere
de prus e cumprendere su presente e mirare
a su venidore. Una cultura informada a
beru, duncas, chi lu podet éssere petzi cun
s'agiudu de sas siéntzias umanas.

S'innorantzia de sa positzione de sOmine
in s'universu, de s'istoria e de sa cultura sua,

totu cosas chi connoschimus prus in fine
petzi cun s'imparongiu de métodos a bias
austeros; s'innorantzia de totu custu donc
de tout cela, su discuidu o su minisprétziu
cunformista contra a sos chi dperant in
profetu de sa cultura, sunt semper istados
s0s sinnos premonidores de s'autoritarismu
e de soscurantismu.

S'iscusa de sos dirigentes chi si ghetant

in atziones fundadas petzi in su realismu
economicu est marcada, cando est in bonu,
dae su sellu de s'innorantzia; cando est

in malu, est sa mustra de una voluntade
de asservimentu de sos populos cun sa
degradu issoro. Est pro custu chi deo
faeddaia de un'interessu democraticu
importante in sa manera de pessare sa
cunditzione e sa funtzione de sas siéntzias
umanas in sas sotziedades nostras.

Jean Winand (Belgiu) est professore
ordinariu in s'universidade de Liegi. Est
istadu decanu de sa Facultade de filosofia e
de literas intre su 2010 e su 2017, annu in ue
I'ant eleghidu membru de sAcadémia reale
de Bélgiu. Est istadu copresidente de su
Comitadu internatzionale organizadore de
sa Cunferentzia mundiale de sas sientzias
umanisticas, in su mese de austu de su 2017
in Liegi, in partenariadu cun s'UNESCO.

A Mirada ampra

Unu cronoprogrdama pro

cambiare su munau

Opera creada durante unu laboratoriu de
s'ONG Create Peace Project, in ue si trataiat
de cuncambiare messagios de paghe
intre istudentes de totu su mundu.

de Fernando M. Reimers

Proistare in paghe in unu mundu
prenu de arriscos, tocat a dare a
sas levas noas un'educatzione chi
lis cunsentat de los cumpréndere
e de lis parare fronte. Fernando
M. Reimers, espertu venetzuelanu
in educatzione a sa tzitadinantzia
mundiale, est s'autore de duos
programas innovativos creados
pro custu in s'universidade de
Harvard.

Ite est s'educatzione, si non su fatu de dare

a sas pessones ocasiones de isvilupare sas
cumpeténtzias praticas e cognitivas chi

las ant a agiuare a campare in una manera
chi lis cunsentat de ponnere in pratica sas
finalidades importantes chi s'ant isseberadu?
Custa idea est a su nessi de Jan Comenius,
unu pedagogu tzecu de su seculu 16.

In sa Didactica Magna sua, iscriiat chi, pro
fraigare sa paghe in su mundu, tocaiat a
universalizare seducatzione. Sa matessi
idea at ditadu s'inserimentu de su deretu a
s'educatzione in sa Decraratzione universale

de sos deretos de s'omine de su 1948 e

in su preambulu de s'Atu costitutivu de
s'UNESCO. S'inclusione de custu deretu in

sa Decraratzione at cumintzadu una de sas
rivolutziones a sa muda prus de importu chi
apat connotu mai s'umanidade. In totu su
munduy, s'intrada a s'educatzione de base
est colada dae prus pagu de su 50 % in su
1948 a prus de su 85 % oe, e sa parte de

sos alfabetizados est créschidu dae su 36 a
su 85 % in sa matessi época (Global Rise of
Educatzione, 2017). Su progresu est galu prus
ispetaculare, si pessamus chi, in su matessi
tempus, sa populatzione mundiale creschiat
dae 2,5 a 7,3 milliardos de pessones.

In custos urtimos deghe annos, deo mi so
isfortzadu de cumpréndere ite tocat a faghere
pro agiuare su prus chi si podet s'isvilupu
de sistemas educativos chi potzant formare
s0s iscolanos nostros comente tzitadinos
de sumundu globalizadu. Su protzessu de
imparu de cumpeténtzias mundiales cheret
sustentadu dae un'iscola de calidade, e

dae insinnantes preparados e incuadrados
comente si tocat. Cun sos collaboradores
meos, apo elaboradu duos programas
iscolasticos cumpretos, dae sa materna a

sa fine de sa segundaria, e nois sighimus

a traballare in collegamentu cun una rete
mundiale de iscolas, a s'elaboratzione de
risosrsas pedagogiques permettant de
promouvoir s'educatzione a sa citoyennete
mundiale.

Cuidare interessos
e passiones

Su primu programa, espostu in s'opera
Empowering Global Citizens («Formare
tzitadinos de su munduy, 2016), l'ant disinnadu
insu2011 einsu 2012, pro un'insinnamentu
dae ses a oto oras sa chida, dae s'iscola
materna a s'agabbu de su segundu tziclu de

sa segundaria. In su cumintzu, su progetu fiat
destinadu a Avenues: The World School, una rete
internatzionale de iscolas indipendentes chi
fiat aberende su primu cursu in New York.

Amus postu in Opera cumpeténtzias
chiincluint s'imparongiu de s'ética, de
s'aprendimentu de connoschentzias, de
cumpeténtzias sotziales, de connoschéentzia
de sesi e de sas maneras de pessare, pro
dotare sos iscolanos de sas capatzidades chi
bi bolent pro s'isvilupu de unu casséntzia
planetaria —cunsentende-lis de isvilupare
sa motivatzione issoro e s'atitludine a

leare in contu sos disafios mundiales.

In su fundamentu de s'idea nostra de
cumpetentzia mundiale b'est sa notzione de
autonomizatzione, in ateras paraulas, una
cunditzione mentale chi cunsentat a cadaunu
de podere isvilupare sa capatzidade sua

de istabilire sa diferéntzia, leare s'initziativa

e tennere unu ruolu motore. Sa manera
nostra de operare est de imparare a progetu,
chi animat sos iscolanos a isvilupare sos
interessos e passiones issoro, e ponet in
pare babbos, mamas e sos membros de sa
comunidade.

In cambiu de nos cuntentare de trasmitere
connoschéntzias, nois animamus sos iscolanos
amustrare chi si sunt apoderados in totu

de unu sugetu dende vida a unu produtu
—ispetaculu de mascareddas (materna),
business plan (in su de tres annos de istudiu)

o impresa sotziale (in su de oto annos). In

su de tres annos de sa primaria, pro narrere,
sos allievos istudiant s'interdipendentzia
mundiale cuncordende unu progetu de
tziculateria, agiuadu finas dae una campagna
de cummertzializatzione, chi los ponet a
cunfrontu a sas chistiones de sas retes de
rifornimentu, de s'ética de su cuncabiu liberu e
de su traballu de sos pitzinnos.

A pustis chi amus publicadu e ispainadu
in cada chirru custu primu programa

de istudios, nos est partu chi bi boliat

una versione prus lebia pro nd'agiuare
s'adotzione in un‘iscala prus manna.

Sos giuditzios de sos insinnantes chi ant
adotadu su programa nos at agiuadu a
megiorare su disinnu nostru, a manera chi
siat prus profetosu e e discansosu.

Cumpréndere su mundu

Su segundu programa, Empowering Students
to Improve the World in Sixty Lessons («Formar
sos istudentes a creare unu mundu megius

in sessanta letziones», 2017), proponet tres
istrumentos pro I'atuare: unu primu protocollu
chi cunsentat de de ideare e de acontzare unu
programa de educatzione a sa tzitadinantzia
mundiale; unu segundu destinadu a
s'elaboratzione de un'istrategia iscolastica de
educatzione planetaria; e unu prototipu de

programa de istudios, elaboradu cunforma a
sas protzeduras propostas in su libru.

Iscolas medas e diferentes sunt a tretu de
aplicare custu programa de istudios, cales

si siant sos médios e sos agiudos chi tenent.
S'esisténtzia de unu prototipu cunsentit de
regollere sos cussigios de sos utentes. Su
formadu suo, cundensadu bene in chimbe
letziones pro annu iscolasticu, proponet unu
cumplessu solidu e rigorosu de matérias,

chi punnant format, bien que condense in
cing lecons par annee scolaire, offre una
suite solide e rigoureuse d’enseignements,
chi punnant a una serie pretzisa de
resurtados de imparu. Custu sequndu
programa definit unu cronoprograma de
sas cumpetentzias mundiales —in totu
alliniadas cun sos Obietivos de isvilupu
sustenibile (ODD)— chi cunsentit a cale

si siat diplomadu de iscola segundaria de
cumprendere sa globalizatzione e de valutare
sas possibilidades chiissa brindat a sas
pessonesde traballare in pare pro afortire sas
comunidades issoro.

Deveénnere tzitadinos
de su mundu

In intro de s'Initziativa pro s'educatzione
planetaria innovativa —grupu
internatzionale de chirca in contu de
politicas e praticas— chi deo dirigo in
Harvard, collaboro como cun unas cantas
iscolas e retes de iscolas in su mundu.

In pare, imparamus a ponnere in Opera
programas iscolasticos destinados in manera

Mirada ampra A

crara a proovere sa tzitadinantzia mundiale.
Sos duos cursos presentados pagas rias in
antis los ant traduidos e adatados in tzidesu,
ispagnolu e portughesu.

Nois oramai I'amus cumpresu: sa creatzione
aiscala manna de sas cunditziones chi
bisongiant pro un'educatzione planetaria

de calidade pretendet una ghia colletiva, e
finas sos isfortzos coordinados e a termine
longu de unos cantos organismos publicos e
privados, pro formare educadores capatzos
de cuncretizare custu aprendimentu.

Tocat finas a cunsentire a sas autoridades
de s'educatzione de cumpartzire sas
esperiéntzias issoro pro impressire s'essida
a campu de una cultura proativa de sa ghia,
ca sena de issa, comente apo craridu in
One Student at a Time. Leading the Global
Educatzione Movement (2017), sos sitemas
nostros no ant a éssere a tretu de parare
fronte a sos disafios de su séculu 21.

Ischimus chi gratzias a programas de
voluntariadu de calidade e de pedagogias
profetosas, benit bene a imparare a levas
gidvanas a devénnere tzitadinos ativos

de sumundu. S'educatzione est sa leva
prus poderosa nostra pro ammaniare sos
giovanos a fraigare unu mundu mégius. No
est istadu mai gosi urgente su dovere nostru
de formare a sa tzitadinantzia mundiale
cadaunu de sos 1,2 milliardos istudentes de
su praneta.

Fernando M. Reimers (Venezuela) est
professore in pratica de s'educatzione
internatzionale in sa Fundatzione Ford.
Espertu in su campu de s'educatzione
mundiale, est diretore de "Initziativa pro
un'educatzione planetaria” innovativa e
de su programa de su master in politicas
internatzionales de s'educatzione

in I'Universidade de Harvard.

Radiu Kledu

Sa radiu

Radiu Benkan

Vinculadu, dae su 2013, a sa Missione de
istabilizatzione de SONU in Mali ( )
Marco Dormino fiat in Bamako cando custa
at abertu sa radiu ,in sumese

de lampadas de su 2015. Sa «radiu de sa
paghe», comente agradat a sa cramare in
cue, trasmitit in unu territoriu mannuin

su nord de su Mali, in ue b'at, in mesu de
ateras, sas comunidades indipendentistas
de s’Azawad. Sa finalidade sua: informare su
publicu, in manera giusta e onesta, in totu
sos aspetos de su protzessu de paghe in Mali
e acumpangiare gosi s'istabilimentu de sa
paghe e de s'acordu natzionale. Su nimene
suo, Mikado, tiradu dae su giogu eponimu,
mentovat sa fortza de unu populu cando

est unidu.

Cun sas trasmissiones suas in frantzesu e
in bambara, ma finas —pro unas cantas
trasmissiones ispetzualizadas— in ateras
limbas locales (peul, songhai, arabu e
tamasheq), Mikado FM s'at tiradu deretu
s'interessu de sas populatziones de su
Nord e est devennida deretu su mediu de

Mirada ampra

N 1Maagines

una visita a Bamako

Testu: Katerina Markelova

Fotos: Marco Dormino / MINUSMA

A tzelebrare sa radiu... inimagines,
custa est sa posta resessida

pro Marco Dormino, fotografu

in S'ONU dae prus de deghe
annos, chi s'est ispetzializadu

in situatziones de urgeéntzia,
mescamente in Ameérica tzentrale
e in Mali.

comunicatzione prus connotu in totu su
territoriu de Gao.

Cuntenta manna pru custu esitu positivu
craru, sa MINUSMA cheret lassare unu
sinnale craru: sa

(13 de freargiu) est su momentu ideale pro
onorare non sa Mikado FM ebbia, ma sa
radiu in generale, cunsiderada comente
«istrumentu printzipale de difusione de sa
cultura e de sas opiniones politicas in Mali,
chi tenet una funtzione fundamentale in sa
vida fitiana de sos Malianos», comente narat
su fotografu Marco Dormino. E tando, mi'
custu italianu de barantunu annos movidu
pro esplorare in su labirintu de sas carreras
de Bamako, in cherta de istatziones de
radiu! Missione difitzile, ca sos locales issoro
non sunt semper cara a su caminu. «B'at
bighinados de Bamako chi non figurant
mancu in sa mapa. Non bi bolet meda a si
pérdere. In generale, tenia un'idea pagu crara
de su logu a ue devia andare».

In una chida, at iscobertu paritzas
istatzionesin sa tzitade —non totus, ma

Zoom

una parte manna de sa chi sunt sas prus
ascurtadas in Mali: Kledu, Benkan, Guintan,
Jekafo, Chaine 2, Liberte...

L'ant semper retzidu bene e in totue at tentu
libertade totale de movimentu e un'agiudu
bonu dae su personale: «Apo adoviadu
giornalistas professionistas e organizados
bene meda, atacados a su traballu, siat chi
esserent in un'istrutura guvernativa manna,
comente Radio Chaine 2, 0 in una radiu
privada minore. Totus pariant apassionados e
fiant in cue ca bi boliant éssere a beru.

Faghende custu servitziu, Marco Dormino
at chertu leare su garbu de sa gente de su

logu, cosa chi faghet semper, in totue. «Su
chi trasmitint in sa radiu, est su parrere de sas
pessones, sos sentimentos e sas boghe issoro.
Sunt issas chi dant vida a sa radiu», narat.

Sa radiu est, a beru, su médiu informativu
prus a probe de sas pessone. Pro s'UNESCO,
sa radiu sighit a crompere a sa cantidade
prus manna de pessones. In Africa, intre

su 80 % e su 90 % des sas familias tenet
una radiu chi funtzionat. In su 2016, in su
mundu b'at prus pessones chi ascusrtant
sa radiu chi non pessones chi abbaidnt

sa televisione o impreant unu teléfonu
intelligente. Sa radiu non rechedet
capatzidades de letura e podet faeddare a

comunidades minores trasmitende in sas
limbas issoro. Sa radiu abbarrat unu de sos
meédios de comunicatzione prus baratos.
In contu de emissione, benit bene a creare
un'istatzione FIV de 40 watts pro prus pagu
de 5000 dollaros.

In contu de retzire, in sos logos de su
mundu in ue sa distributzione de sos
giornales imprentados no est possibile ca
mancant sas infrastruturas de trasportu, o
s'alimentatzione elétrica chi bi bolet pro
trasmissiones televisivas est aleatoria, unu
transistor minore a pilas bastat pro retzire
informatziones.

Mikado FM
Radiu Chaine 2

Radiu Jekafo

In su 2011, pro animare s'atzessu a
s'informatzione cun s'agiudu de sa radiu,
s'UNESCO at proclamadu su 13 de freargiu
Die mundiale de sa radiu. Sa data est
simbolica ca est in custa die chi est naschida,
in su 1946, sa Radiu de sas Natziones
Unidas. Custa risolutzione de s'UNESCO

I'at aprovada s’Assemblea generale de sas
Natziones Unidas in su 2013.

Zeinab Badawi in Harare, capitale
de Zimbabwe, in ocasione de sas
ripresas de's'Istoria de s'Africa»
—serie televisiva trasmitida dae
sa BBCin triulas e austu de su
2017—, faeddende cun s'iscultore
Alan Adam. Su traballu de custe
estillustradu in custa série, in

ue mﬁsfratéa traditzione de sa
metallurgia de su ferru in sAfrica
antiga.

© Kush Communicatziones

32 | Su Curreu de s'UNESCO « ghenndrgiu-martzu 2018




sge

a «liNiec

Intervista de Jasmina Sopova

Est su progetu prus importante
de sa carrera mea, narat.

Sa giornalista sudano-britannica
Zeinab Badawi, figura famada
de sa televisione, chi at adatadu
de reghente s'Istoria generale de
s’Africa de s'UNESCO in una serie
de noe episodios pro sa BBC,

a postu custa opera de importu
mannu a disponimentu de migias
e migias de telespetadores. Unu
traballu pioneri chi passat in
rivista totu s'istoria de s'Africa,
dae sa preistoria a s'epoca
moderna, cun sa voluntade

de faeddare mescamente a

s0s giovanos e a sos Africanos.
Ammentende sas cunditziones
de sa realizatzione sua, Zeynab
Badawi afrontat finas sa chistione
de sas inagualidades sessuales
fortes in intro de sos médios de
comunicatzione, e sa dificultade
pro sas féminas professionistas
de ponnere de acordu sa vida
familiare e sa professionale.

Invitada nostra

NHUAAAE mea

da de unione»

est una sorte bona
Zeinab Badawi

Su documentariu bostru de s'istoria de
s’Africa I'ant trasmitidu in sa rete BBC World
News in su mese de triulas e austu de su
2017. Ite est chi bos at dadu s'idea de custa
série?

S'Africa tenet un'istoria longa, rica e
cumplessa. Ma est discuidada e negada,

e nos nde presentant a s'ispissu una
rapresentatzione farsa e partziale. Pro

mene, custu est semper istadu iscandulosu.
Tando, cando apo iscobertu, carchi annu

a como, s'lstoria generale de s'Africa (HGA)
publicada dae SUNESCO, nde so istada
cuntenta manna. Migias e migias de paginas
chi contant s'istoria de su continente
africanu, dae su cumintzu de s'era nostra

a s'epoca moderna e, mescamente, iscrita
dae istudiosos africanos... Sende gasi, finas a
tando deo nd'aia in pessu intesu faeddende.

M'apo naradu: S'storia generale de s’Africa est
sena duda unu de sos segretos de SUNESCO
meégius custoidu! Est gosi chi est naschidu

su progetu.

Deo apo traballadu in sos medias dae prus
de bintighimbe annos e apo cuncordadu
cada genia de progetu, ma potzo narrere
cun onestade, cun sa manu in su coro, chi
custu est de seguru su prus apassionante,
su prus interessante e su prus importante
de totus.

Est un'impresa patrimoniale ispantosa,

ca mai finas a como, in s'istoria de sa
televisione, si fiant interessados in

manera sistematica a s'istoria de s’Africa
dae sa preistoria a s'epoca moderna. In
prus, apo provadu a —e so resessida a,
ispero— a contare totu custu in manera
de cumbinchere, pro sos Africanos e
mescamente pro sos giovanos. Deo ispero
a beru chi, cando I'ant a bidere, ant a

cumpréndere cantu est meravigiosu su
continente issoro, in cale si siat logu in ue
istant.

Comente seis pessende de mustrare custa
série a canta prus gente possibile? In su web,
adisponimentu est?

Cando amus a resessire a bortare e

a sutatitulare in prus limbas totu sos
episodios, sa série at a éssere posta a
disponimentu de totu sas cadenas de
televisiones publicas in Africa e in sos
Caraibos, e finas in Brasile. Est unu protzessu
costosu chi rechedet finas tempus. Pro
como, sa serie no est a disponimentu in

su web, ma, unu cras, forsis ei. At a éssere
torrada a trasmitere in su 2018, in BBC World
News. E semus pessende finas a ateras
maneras de difusione.

S'Istoria generale de s'Africa est un'opera
sientifica. Comente l'ais adatada a su
publicu mannu?

Deo so una fémina de televisione. Apo
traballadu a longu pro sa televisione, e deo
apo chertu chi custa série esseret basada

in connoschéntzias sientificas solidas, cosa
chi est capitada. Ma tocaiat finas chi esseret
atrativa a sa vista. Non si tratat de unu cursu
de istoria illustrada: pro mene fiat importante
chi sos giovanos aerent gana de la bidere.
Non b'at perunu bisongiu de faghere
trasmissiones cultas, si nemos las abbaidat.

Deo mi sos isfortzada de faghere una série
atrativa, crara, bia. Pro narrere, pro faeddare
de su cummertziu transaharianu, deo so
andada a chircare unu mercadu de camellos,
so artziada a caddu de su camellu, nche so
ruta dae su camellu... Est gosi, est sa vida.

Si pesso chi bisaju meu fiat mercante de
camellos... Ite birgongial

Invitada nostra

Sa cosa fundamentale, pro mene, fiat de
contare un'istoria «in carre e in 0ssos», € no
in «in pedras e in 05505s».

De seguru, cando li deghet, nois mustramus
monumentos in su documentariu. Ma nois
cheriamus, pro prima cosa, contare s'istoria
de sas populatziones. In totue, in ue semus
istados, deo apo chircadu sas orminas de sos
grandu dmines numenados in sa HGA pro
nde faghere pessonagios de sa pellicula, chi
si tratet de su negus aksumita Ashama o de
Juba ll, su soberanu berberu chi aiat cojuadu
sa figia de Marcu Antoni e de Cleopatra, o
de Piye, su re sudanesu de Kush, chi aiat
rennadu in s’Egitu in su séculu 8 in antis de
s'era nostra. Est sa manera mea de operare:
cumintzare semper cun unu contu chi
collocat sas pessones in su logu issoro.

Ite parte ant tentu in su progetu sas
comunidades locales?

In cada istadu, apo semper chircadu
iscuadras de ripresa locales. Su traballu

est istadu peleosu, issos nde sunt essidos
istracos mortos, e, in su matessi tempus,
reconnoschentes, ca ant assistidu a sas
intervistas, ant iscobertu sitos, e ant
imparadu a connoschere mégius sos logos
issoro, narende finas: «Mai mi podia pessare
chi b'esseret totu custu in logu meul».

Ite dificultades aias agatadu durante sas
ripresas?

Una est istada sa de oténnere imagines de
archiviu dae sas cadenas televisivas de cada
istadu. In su cumintzu, totus sunt cuntentos
mannos... ma, in fines, non retzides nudda!
B'at apidu finas sa barrera linguistica, chiat
impeigadu. Deo traballo in inglesu, ma su
prus de sos populos de sAfrica de s'Ovest est
francofona. In Africa de su Nord, est s'arabu
chi dominat. Mancu male, deo faeddo
mégius s'arabu chi non su frantzesu.

Ma deo dia narrere chi su problema prus
mannu est istadu sa mancantzia de feminas
de intervistare. Su bonu de sos ispetzialistas
sunt omines. Cada bia chi est istadu
possibile, deo apo chircadu de regollere

Sa cosa fundamentale, pro
mene, filat de contare un’istoria
N carre e in 0ssos, € NO

IN Pearas € in ossos

testimonias de féminas, a manera de
echilibrare sos puntos de vista.

E tando, comente bidides sa funtzione de sas
féminas in su panorama mediaticu atuale?

Est una chistione chi bolet afrontada a
livellos diferentes: sa presentzia de sas
feminas in s'ischermu (in ruolos che a su
meu, pro narrere); su fatu chi intervistemus
féminas e no dmines ebbia, pro regollere
opiniones de espertos; sos postos crae chi
issas ocupant, foras de s'imagine; e comente
sas chistiones de genere sunt tratadas in sos
médias.

In contu de preséntzia de sas féminas in
sos medias e in sos ischermos, mi costat
chi b'at megioros craros. Ma sas funtziones
fundamentales sunt ocupadas, su prus, dae
omines.

In totu sumundu, finas in su Rennu Unidu,
b'at prus pagu feminas chi no omines
comente professores de universidade.

A la narrere in manera diferente, cando
bolides su parrere de un'espertu, b'est sa
possibilidade chi custu siat, prus chi no
ateru, un'omine.

In contu de postos de podere, in cada logu,
chi si tratet de Otzidente, in Africa o in

Asia, sa figura no est lugorosa. Sos médias
otzidentales mannos sunt controllados

dae omines. Sa BBC, de seguru. B'agatades
feminas in sos livellos intermédios e
inferiores de diretziones, ma sunt semper
sos Omines chi tenent su tretu prus artu in sa
gerarchia.

In cantu a sa manera de tratare sos
argumentos de génere, a dolu mannu,
acuntesset a bias chi siat superfitziale,
in particulare in sos logos in ue sos
pregiuditzios sunt arraighinados.

Bois ais animadu su Forum de sos dirigentes
ins'UNESCO in su 2011, e ais naradu in custa
ocasione chi s'educatzione de sas giovanas
fiat pro bois «un'afare de familia». Pro ite?

Eja, est gasi, in carchi manera. Deo tando
fia pessende a bisaju meu Cheikh Babiker,
chi estistadu unu pioneri de s'educatzione
de sas giovanas in Sudan in s'agabbu de su

séculu 20, suta de su dominiu britannicu.

A s’&poca, non mandaiant a iscola sas
gidvanas.

Bisaju meu aiat istabilidu de cambiare custa
situatzione, e aiat cumintzadu cun sas figias.
Sende contrarias sas autoridades britannicas
e sa comunidade sudanesa, issu at formadu
un'iscola pro sos figios in domo sua etotu.

Tocat a narrere chi nd'at tentu unos cantos.
Est finas unu bantidu in familia: costumamus
a narrere chi fiat unu defensore gasi calorosu
de sas féminas chi nd'at cojuadu bator!

Faeddende a mente seria, fiat a beru

unu grandu visionariu. At mustradu unu
modellu, faghende a manera chi sas
giovanas andent a istudiare, e finas issas
ant formadu ateras iscolas. Mi nche so fata
manna inghiriada dae sas tzias, chi como
tenent otanta annos, cun laureas otentas in
universidades otzidentales. Unu tziu meu est
presidente de s'Universidade feminile Al-
Ahfad de Khartum, a ue andant a istudiare
giovanas de su Sudan, ma finas de ateros
logos de Africa e de sumundu arabu.

Tando, cando narant chi sas giovanas
mussulmanas non podent andare a istudiare
ca custu est contrariu a sos valores de
s'islam, abbarro ispantada!

Bois tenides unu traballu chi leat tempus.
Comente resessides a ponnere in pare
traballu e vida de familia?

Benit male, pro sas féminas, de sighire una
carrera, cando tenent figios. Nois semus
mamas, e, faghende cale si siat traballu, sas
interrutziones sunt inevitabiles. Duncas,
semus custrintas a faghere isseberos. E si
arressamus a longu sa carrera —pro tres,
bator, chimbe, deghe annos— pro dare
cara a sos figios, nde pagamus sos efetos.

A bias, faghende gosi, nch'essimus dae su
giogu e tocat a cumintzare torra dae nudda,
cando chi, in s'interi, sos ateros ant sighidu a
artziare in sas istradeddas de s'iscala.

Iscena de ripresa de
s'storia de s’Africa» in Sudan.

Ello custu est acuntéssidu a bois? parte de su panorama europeu. Pro custu,
mi diat agradare chi, cando faeddant
de mussulmanos de Europa, nargiant

Forsis. Deo apo tentu sa sorte de traballare
in istudiu, ma, sende gasi, m'est tocadu a mi

X «s0s Britannicos mussulmanos», pro narrere, Custa identidade cun sa «liniedda de
firmare prus de una bia, ca deo apo tentu L : S .
. i e non sos «<mussulmanos britannicos»: deo unione» est una sorte bona, chi mi cunsentit
bator figios. Est medal! Sena figios, sena duda . . - R ) )
s . dia cambiare de logu s'agetivu, comente de ténnere in su matessi tempus una cultura
dia aere tentu duos o tres annos in prus de ) o .
. faghent sos Americanos. Sa diferéntzia no otzidentale e una cultura europea. Deo
carrera, forsis. . - o .
podet parrere minima, ma est crara. Est non bi bido perunu cunflitu in custu. Deo
Bois narades a s'ispissu chi tenides bastante profunda e podet cambiare sas pesso a beru de ténnere su mégius de sos
un'identidade cumposta, cun sa «liniedda de mentalidades. duos mundos!
unione». Ite bolides narrere?
Oe, totu sos Europeos sunt su frutu de unu
misturitzu, ma cando tue tenes unu colore Naschida in Sudan, Zeinab Badawi istat in Londra dae cando teniat duos annos. Giornalista
distintivy, s'identidade multipla tua si bidet famada de televisione, s'est laureada in Oxford e in s'Universidade de Londra, chi I'at atribuidu
de prus. Deo so naschida in Sudan e so in'su 2011 unu dotoradu onorariu de sa School of Oriental and African Studies (SOAS), pro
arribbada a su Rennu Unidu cando tenia servitzios dados a su giornalismu internatzionale. Zeinab Badawi tenet un'esperientzia longa
duos annos. A s'@poca, b'aiat prus pagos de televisione e de radiu, in ue faghet trasmissiones medas. Est connota mescamente comente
africanos e asiaticos in Europa. Oe sunt presentadora de Hard Talk in sa BBC, serie de intervistas cara a cara cun personalidades
de prus meda. E custu ponet prus pagos mundiales de gabbale. Presentat finas duas trasmissiones de cunfrontu, Global Questions e
problemas de in antis. World Debates, pro BBC World News, emitidas dae sa BBC in sas cadenas de radiu e televisione.

Como est presidente de sa Royal African Society, nonna de BBC Media Atzione (s'Opera caritativa
de sa BBQ), vitze-presidente de sAssotziu de su Rennu Unidu pro sas Natziones Unidas, e membru
de su cussigiu de amministratzione de sa Fundatzione de s'Unione africana. E leat parte finas in sa
rete de sos Global Agenda Councils de su Forum economicu mundiale.

Deo so de una familia mussulmana, de
seguru, ma sos mussulmanos sunt una

Tramite sa sotziedade de produtzione sua, Kush Communicatziones, Zeynab Badawi at
produidu e presentadu unas cantas trasmissiones, finas custa serie de importu mannu dedicada
a s'istoria de sAfrica, in partenariadu cun SUNESCO.

Figura de Coline Robin impreadu
durante sa Chida Europea de
Atzione contra a su Ratzismu
2017, organizada in ocasione

de sa Die internatzionale

pro l'eliminatzione de sa
discriminatzione ratziale, su

21 de martzu, par UNITED, rete
europea de luta contra a su
natzionalismu, su ratzismu,

su fascismu e pro s'agiudu a sos
migrantes, rifugiados e minorias.

Audrey Azoulay

Audrey Azoulay (Frantza) est
Diretora generale de s'UNESCO
dae su 10 de santandria de

su 2017. Giai ministra frantzesa de
sa Cultura e de sa Comunicatzione,
est sa segunda fémina chi ocupat
custu postu e sa de undighi
personalidades a guvernare
s'Organizatzione. Impinnada in
manera ativa, in totu sa carrera
sua, in prode de sa diversidade
culturale, bolet sighire custu
impinnu in sa diretzione de
s'UNESCO, un'UNESCO moderna
chi cuntribuit a modellare su
mundu de cras.

«Sa punna mea est chi s'UNESCO tengiat
pesu bastante pro pintare una cara umana
a sa globalizatzione», at decraradu Audrey
Azoulay, cando at leadu sas funtziones de
Diretora generale, su 13 de santugaine

de su2017. Proissa, s'UNESCO devet
essere in su matessi tempus una fortza pro
produire normas chi fatzant progredire sa
sotziedade, un'agentzia de espertos chi
agiuet a ispainare sas connoschéntzias a
cantu prus gente possibile, e unu forum in
ue si disinnat su mundu de cras.

Pro disinnare su mundu de cras, nois
tenimus bisongiu de unidade, narat issa,

e, pro torrare a fraigare custa unidade,
tocat a cunfidare in sos valores universales
de paghe cun s'educatzione, sa cultura,
sas sientzias e sas libertades, e de inserire
s'atzione nostra in sa durada, in su tempus.
«Cun sas missiones suas, cun sa boghe sua,
cun sas atziones cuncretas suas, s’'UNESCO
est in cuntatu diretu cun sos cambios de
s'umanidade in su tempus longu», at craridu,
cunfirmende sa prioridade fundamentale
dada a s'Africa e a sas féminas. A sAfrica,
ca custu continente «cristallizat sos disafios
e sas solutziones de su tempus venidore
comunu nostru». A sas féminas, ca tocat

a «lis torrare su postu chi lis tocat comente
atoras de su destinu issoro e fortza de
progressu de sas sotziedades nostras.

Audrey Azoulay at finas insistidu in sa
funtzione particulare de SSUNESCO de
coordinamentu de sa cooperatzione
internatzionale e pro ponnere in pare

sa funtzione normativa cun s'operativa
in sa manera prus profetosa possibile.
«Custu presuponet chi nois sigamus sa
riflessione nostra, mantenende su ligamene
fundamentale chi nos collegat a sos
setores intelletuales, mescamente in totu
sos campos sientificos chi istudiant sena
pasu sa cumplessidade de s'época atuale»,
at decraradu. Unu de sos laboratorios
prus mannos de su seculu nostru in ue
s'UNESCO diat devere éssere responsabile
de progetu, ca reghet cada pilastru de
su mandadu suo, est, a parrere de sa
Diretora generale, «su de sa paghe intre
sa rivolutzione digitale e sientifica sena
paragone de s'época nostra e sos valores
umanisticos chi nois sustenimus».

Basende:si in sas cumpeténtzias manifestas
de s'UNESCO chi li cunsentint de cuntribuire
a su cumprimentu de sAgenda 2030 de
s'ONU e a s'aplicatzione de s'acordu de

© UNESCO / Christelle Alix

Audrey Azoulay, durante sa tzerimonia de
investidura, su 13 de santandria de su 2017.

Parigi pro su clima, issa at insistidu in

su bisongiu de multiplicare sas alliantzias
cun sas istitutziones de su sistema de sas
Natzions Unidas, sos Istados membros, sas
organizatziones regionales, sas tzitades e sa
sotziedade tzivile.

Cumbinchida chi perunu disafiu mannu

de su mundu de como podet ténnere

una solutzione in un'istadu ebbia e sena
s'imbarare in sos pilastros fundamentales chi
sunt sas sientzias, s'educatzione e sa cultura,
Audrey Azoulay pessat chi SUNESCO devet
leare parte in manera prena a un'ordine
mundiale fundadu in su multilateralismu e
in sos valores umanisticos: «Sa prominta de
s'UNESCO e su chi nois devimus a su mundu,
est de operare in custu iscenariu multilaterale,
operende in sas causas profundas de su destinu
colletivu nostru», at naradu issa.

A cunfrontu cun sos disafios comunos
nostros, unu mundu sena intelligentzia
colletiva diat éssere sena fortza, pessat
Audrey Azoulay, a manera chi sS'UNESCO
rapresentat «s'intelligéntzia colletiva in
atzione».

BNt anNNos de partenariadu

Tres pregontas a Jean-Paul Agon

© L'Oreal Corporate Foundatzione

For VWOMen
in Science

Cando semus tzelebrende su de

20 anniversarios de su programa L'Oreal-
UNESCO pro sas féminas e sa siéntzia,
comente definides su partenariadu intre
L'Oreal e S'UNESCO?

Su partenariadu cun s'UNESCO est Unicu

pro L'Oreal. In su 1998, cando nois amus
cumintzadu su programa L'Oreal-UNESCO pro
sas féeminas e sa siéntzia, sa punna nostra fiat
de valorizare sas feminas de siéntzia, ponende
unu premiu siéntificu de etzelléntzia riservadu
a sos ingénios feminiles. Pro faghere custu,
fiamus in cherta de unu sotziu chi aeret
cumpartzidu custa visione cun sa punna de
una sientzia, e duncas de una sotziedade,
bastante inclusivas. Su partenariadu cun
S'UNESCO s'est impostu in manera crara, ca
nois difendimus sos matessi valores umanistas
e universales. A pustis de binti annos de
collaboratzione, su programa nostru at leadu
un'ampraria manna: cada annu atribuimus
unu prémiu a chimbe sientziadas eminentes,
rapresentantes cadauna de sos chimbe
continentes, ma finas bursas de istudiu a
giovanas chircadoras in 115 istados. In binti
annos, nois, in custa manera, amus agiuadu in
pare prus de 2 700 féminas. SUNESCO est unu
sotziu de gabbale pro s'internatzionalizatzione
de su programa. E sa Fundatzione L'Oreal
ponet a servitziu de custa grandu causa

Jean-Paul Agon,
presidente-diretore generale de L'Oreal.

sas cumpeténtzias suas e sa manera de
operare sua pro agiuare e sustentare sas
chircadoras in cada tapa de sa carrera issoro,
pro si faghere connoschere dae su publicu
mannu e pro valorizare simportantzia de una
meégius rapresentantzia de sas feminas in

sas professiones sientificas pro risolvere sos
disafios mannos de s'época nostra.

Pro ite sa causa de sas féminas de siéntzia
estimportante?

Su mundu no est istadu mai gosi in
cambiamentu e inseguru. Nois semus a
puntu de nos colare una rivolutzione bera,
tecnologica, sotziale e ambientale, e semus
a cunfrontu cun disafios chi non tenent
paragone in su tempus coladu. Comente
faghimus a nos privare de su cuntributu
sientificu de su mesu de sos talentos de su
mundu? Comente diamus podere modellare
unu mundu inclusivu sena sas feminas?

Pro rispondere a custos problemas e a sa
cumplessidade istraordinaria de s'epoca
nostra, nois tenimus bisongiu de totu sas
mentes disponibiles, e de seguru de sas
féminas!

Custas sunt galu tropu pagu rapresentadas
in sumundu de sa siéntzia, in ue sa "boveda

de bidru" est una realidade trista. Belle su
30% ebbia de sos chircadores sunt... feminas,
e su 3% ebbia de sos premios Nobel pro sa
siéntzia |'ant atribuidu a féminas dae s'annu
de sa creatzione —mancu unu pro su 2017.
In L'Oreal, in intro de s'impresa comente

in sa Fundatzione, nois creimus chi siat
impossibile unu mundu sena s'agiudu de sas
feminas.

Comente faghet su programa
L'Oreal-UNESCO pro sas féeminas e sa sientzia
aandare galu prus a tesu pro sa causa de sas
féminas de siéntzia?

A pustis de binti annos, su programa
L'Oreal-UNESCO pro sas feminas e sa siéntzia
si fundat in su reconnoschimentu e sa
valorizatzione de sas féminas de siéntzia,
pro mustrare cun s'esempru chi issas tenent
totu sa parte issoro in sas istitutziones
sientificas. Custu est importante meda. Sa
valorizatzione de sas féminas, chi sa carrera
issoro podet essere modellu pro atere (sas
americanas las cramant sas role models),

est fundamentale pro animare e agiuare
mescamente sas féminas giovanas chirru

a sas professiones sientificas. Ma cando
abbaidamus sos numeros, est craru chi custu
non bastat. In sos Urtimos deghe annos, sa
parte de sas féminas in sa chirca est créschida
de belle su 12%. Sunt semper de prus sas chi
sighint sa carrera sientifica e rapresentant
belle sumesu de sos chi frecuentant

sos primos annos de s'universidade. Ma
abbarrant galu in parte manna in foras de
sas funtziones prus artas: petzi su 11% de
sos postos academicos de responsabilidade
tocant a issas, comente inditat su Raportu

de s'UNESCO de sa siéntzia: chirru a su 2030,
publicadu in su 2015. Si su programa nostru
at de seguru cuntribuidu a sensibilizare e
amobilitare sa comunidade sientifica, nos
tocat a beru de andare prus a tesu. Devimus
galu traballare cun totu s'ecosistema, duncas
cun sas istitutziones e sos poderes publicos,
ma finas... cun sos Omines. Su méritu mannu
de su programa L'Oreal-UNESCO pro sas
feminas e sa siéntzia est chi est a largu dae
éssere petzi una causa de féminas defensada
dae sas feminas: cunsistit finas in cunsentire
a sas feminas de agiuare a modellare unu
mundu inclusivu, cunditzione pro ténnere
sotziedades giustas e echilibradas pro totus,
feminas e omines, capatzos de rispondere a
sos problemas de su mundu atuale.

Ada E. Yonath faghende
una prova de cristallizatzione.
Intervista de Cathy Nolan

Ada E. Yonath Prémiu Cando bos est bénnidu su gosu pro
\ . o . je ia?
L'Oreal-UNESCO pro sas féminas e sa siéntzia sasientzia

Deo apo tentu semper curiosidade. Cheria
ischire comente funtzionat su mundu.
Apo fatu una de sas primas esperientzias
sientificas meas a sos chimbe annos,
agabbada cun un'intzidente. Deo cheria
medire s'artaria de domo nostra suta de
sa boveda. Tando istaiamus in Gerusaleme
in un'apartementu de bator aposentos
cumpartzidu dae tres familias. Nois fiamus
poveros meda. So essida a su curridore,
apo postu mobiles a pira a pare, una mesa,
cadreas, sena resessire a crompere a sa
boveda. Apo provadu a artziare a sa pira,
ma so ruta in sa corte e m'apo truncadu su

Cun custa intervista, su Curreu s'assotziat a sa tzelebratzione de sa
,su 11 de freargiu.

bratzu. Custu no m'at disanimadu e, antis, sa
curiosidade mea est abbarrada.

Bois narades chi babbu e mama bostra bos
ant semper animadu a istudiare, ma chi sos
primos annos sunt istados malos...

A imparare no est istadu mai unu problema
pro mene, ne iniscola ne in domo. Sas
dificultades, s'in casu, sunt bénnidas dae

sa situatzione economica nostra. Tocat

a narrere chi deo tengio unu segretu: sa
memoria ispantosa mea... a su nessi a
s'epoca. Deo fia un'iscolana bona, ma, in
iscola, tocaiat a b'abbarrare! Babbu teniat
una buteghedda. Est mortu cando deo
tenia Undighi annos. Tenia una sorre galu
prus giovana. Teniamus pagu dinare a

beru pro campare, e duncas m'est tocadu
de traballare. Apo fatu de totu: mundare,
sabunare s'istergiu, dare letziones privadas,
dare cara a pitzinnos... In su litzeu, b'aiat
unu laboratoriu de chimica chi deo fia
incarrigada de limpiare. Est istada s'ocasione
pro sas primas esperiéntzias meas! Mi nche
pesaia a sas 5.30 de mangianu e, a sas

6, faghia sa prima letzione privada —de
matematica e de chimica. Sas giorronadas
meas fiant longas e sas notes curtzas, ma no
mi nd'importaiat.

Ite pessades, chi custas provas bos ant fatu
prus cumbativa?

Podet essere. M'ant tratadu che maca pro
annos, ca deo mi ghetaia a chircas chi ateros
pessaiant chi esserent impossibiles, ma deo
no mi lassaia binchere. Su chi contaiat pro
mene, fiat de bidere sos traballos nostros
faghende caminu, finas a bellu a bellu, non
de cumbinchere sientziados chi teniant
s'idea chi nois non teniamus «possibilidade
peruna. Pro mene, sa vida de chircadore,
fiat unu lussu. Podia ponnere pregontas

chi m'interessaiant, che a: «<comente sunt
produidas sas proteinas in sas tzéllulas?», e
pro custu, deo retzia una paga: vida bella mi
faghia!

Ite narades oe a sos giovanos chi si
nch'iscostiant dae sos istudios sientificos?

Cada bia chi téngio tempus, ando a visitare
sos istudentes de sas iscolas segundarias, in
Israele e in otu sumundu, Ispagna, Australia,
India, Giapone... Lis faeddo de s'emotzione
chi apo tentu sa die chiapo bidu pro sa
prima bia s'istrutura de su ribosomal Lis naro
chi est unu gosu a essere chircadores. Chi
est ispassiosu. Bois faghides una pregonta
chi bos apassionat e chircades de dare

una risposta —est sa megius manera de
traballare. Si cumbinchides sos organismos
de finantziamentu chi custa chistione est
importante, issos bos pagant a manera chi
bois agatedas sa risposta. Deo paragono a
s'ispissu su disafiu de sa chirca a s'artziada

© Castelmore / Illustratzione de Romain Ronzeau / design original de Matt Jones

a sumonte Everest. S'arribbada a su clicuru
est istraordinaria, ma s'iscalada est finas issa
un'aventura sagrada.

Cando apo iscobertu su funtzionamentu

de su ribosoma, mi so posta a brincare a

sa cuntentesa. Galu de prus de cando apo
retzidu su premiu Nobel! So istada cuntenta
chi sos chi mi trataiant che maca, tonta o
visionaria, si sunt collochende a s'ala mea,
ca deo so un'éssere umanu e m'agradat a
essere reconnota.

Cambiada est sa vida bostra dae cando bos
ant atribuidu su prémiu Nobel?

Deo como mi potzo interessare de sos
giovanos. In antis de su Nobel, unu
sondagiu in sas carreras de Tel Aviv aiat

mustradu chi sunt pagos a beru sos chi si
bolent impinnare in sa carrera sientifica. In
cambiu, dae s'incras de sa tzerimonia, ateru

«S'efetu Matilda» inditat sa negatzione
sistematica de su cuntributu de sas feminas
in sa chirca sientifica. Coberta de su libru
cun su matessi titulu, de sa romanziera
britannica Ellie Irving.

sondagiu, e sa cantidade est créschida de

su 40%! Si petzi su 10% de custos giovanos
issebererant a beru de istudiare sas siéntzias,
mi diat parrere de éssere istada Utile.

A éssere una fémina, cumplicadu sa vida
bos at?

Non so mai istadu un'dmine, duncas non
potzo faghere unu paragone. Ma, sende
gasi, potzo narrere chi, in totu sa carrera
sientifica mea, non m'est mai partu de
éssere discriminada in cantu fémina.

Bator feminas ebbia ant retzidu su préemiu
Nobel de chimica finas a como. Pro ite, a
parrere bostru?

B'at prus féminas in fisiologia e in
meighina, e non pesso chi sos membros
de su Comitadu Nobel siant sessistas: ant
premiadu duas bias a Marie Curie.

Si b'at prus pagas feminas sientziadas, est
ca sa sotziedade no las animat a leare custu
caminu, finas in sas sotziedades definidas
abertas e liberales. [deas comente: «<Non
fatzas tropu istudios, ca no as a agatare
maridu», o «<no isséberes una carrera chi
leat tempus e fortzas, ca no as a ténnere
vida de familia», las semus intendende
tropu a s'ispissu. Custas formulas essint

a campu in manera crara in unas cantas
sotziedades, ma in manera prus trassera in
ateras. Acuntesset su matessi in politica, in
sas carreras artisticas, e in cada professione
chi rechedet impinnu. E galu de prusin sa
siéntzia, ca custu diat podere implicare chi
sas féminas sunt prus intelligentes de sos
omines.

In sos campos sientificos de sas
universidades, omines e feminas in su
cumintzu sunt partzidos in su matessi
numeru. Ma a pustis? Unas cantas féminas
sunt de seguru megius, ma a s'ispissu andant
a traballare in su laboratoriu de carchi ateru,
caissas bolent prus pagu pressione in su
traballu, e sunt duncas prus pagu ideadas a
leare sos redinagros, o preferint a cunsagrare
prus tempus a sa familia.

Ite tocat a faghere pro cambiare sa
mentalidade de sas feminas?

Non b'at petzi sas feminas. Est totu sa
sotziedade chi devet evolvere. Seducatzione
nos at a agiuare. Est difitzile, e custu no

at a acuntessere in una die. Cando deo

leo sa paraula in sas iscolas, finas si custu
non detzidit sos gidvanos a isseberare sa
carrera sientifica, forsis los podet sugigare a
bidere sas cosas in manera diferente pro sa
generatzione imbeniente.

Atualidades E

Sas féminas semper minoritariass
in su campu sientificu

«S'agualidade de sos sessos at a agiuare a bogare a campu solutziones noas e at a
cunsentire de ampliare su campu de sa chirca; bolet leada in cunsideru comente una
prioridade pro totu sos atores si sa comunidade internatzionale punnat a beru a
crompere sas finalidades de isvilupu imbenientes», podimus léghere in su Raportu de
s'UNESCO pro sa siéntzia: chirru a su 2030. Una sintesi de sa situatzione.

Cando sos istados devent parare fronte a su bisongiu de creare una riserva de sientziados
o de istudiosos chi siat cunforma a sas punnas issoro de isvilupu, cambiant sas atitudines
in contu de agualidade de sos géneres. In unos cantos Istados arabos, sas féminas sunt
como prus numerosas de sos omines in sos dipartimentos universitarios de sientzias
esatas e naturales, de meighina e de agricultura (capitulu 17 de su Raportu). SArabia
saudita previdet de creare 500 tzentros de formatzione professionale, chi sumesu at a
éssere destinada a formare pitzinnas adolescentes, pro minimare sa dipendéentzia dae sos
traballadores istrangios (capitulu 17). A bias de su 37% de sos chircadores in su mundu
arabu sunt feminas, prus chi no in s'Unione europea (33%).

In generale, sas féminas sunt minoritarias in su mundu de sa chirca. In prus, tenent a su
solitu un'atzessu prus limitadu a sos finantziamentos de sos omines e sunt prus pagu
rapresentadas in sas universidades famadas e in mesu de sos professores de livellu artu,
cosa chi pro issas costituit un'impéigu suplementare a sa publicatzione in rivistas de
importu mannu (capitulu 3). Sas regiones chi presentant sa proportzione prus forte de
chircadoras sunt s'Europa de Sud-Est (49%), sos Caraibos, sAsia tzentrale e sAmérica latina
(44%). S'Africa subsahariana tenet su 30% de chircadoras e sAsia meridionale su 17%. S'Asia
de Sud-Est presentat unu panorama cuntrastadu, ca sas feminas rapresentant, pro narrere,
su 52% de sas chircadoras in sas Filipinas e in Thailandia, ma petzi su 14% in Giapone e su
18% in Republica de Corea (capitulu 3).

In totu su mundu, sas féminas ant crompidu sa paridade (45-55%) a livellu de diploma e de
laurea, in ue issas rapresentant su 53% de sos istudentes. A livellu de dotoradu, issas ruent
a suta de su livellu de paridade: su 43%. Sa diferéntzia creschet in su campu de sa chirca,

in ue non sunt prus de su 28,4% de sos chircadores, e est istremenada in sos livellos prus
artos in ue si leant detzisiones (capitulu 3).

Unos cantos istados ant adotadu politicas chi punnant a promovere s'agualidade de sos
generes. Tres modellos: sa Germania, in ue s'acordu de coalitzione de su 2013 at istabilidu
una cuota de su 30% de féminas in sos cussigios de amministratzione de sas impresas ; su
Giapone, in ue sos criterios de seletzione de sos bursistas in sas universidades printzipales
tenent contu oramai de sa proportzione de féminas in mesu de sos insinnantes e de sos
chircadores; e sa Republica de Congo, chi in su 2012 at formadu unu ministeriu de sa
Promotzione de sa Fémina e de s'Integratzione de sa Femina in s'isvilupu natzionale.

Unu modellu interessante est su de

sa cristallografa britannica Kathleen Lonsdale
(1903-1971), chi s'at leadu unu cungedu de
